
Molaetsa go tswa go Modulasetulo le Mokhuduthamaga-

Mogolo 

Gore re fitlhelele boikaelelo jwa rona jwa tiro ya rona e e sa kgaotseng mo 

lefatsheng lotlhe ya dimmetale tsa rona le ya mokgele wa rona wa go nna 

baeteledipele ba mokgwa-tiro wa maemo a a kwa godimo o re o kopanetseng le 

bana-le-seabe botlhe ba rona, Sibanye Stillwater Limited (“Setlamo” kgotsa  

Sibanye-Stillwater) e dira ka melawana e mene ya konokono e e kaelang 

boitshwaro jwa kgwebo ya yone. Melawana eno e akaretsa Maitshwaro a a 

Siameng le Tsamaiso ya Kgwebo; Ditshwanelo tsa Batho; Go dira Tiro ya Moepo ka 

Boikarabelo; le Melawana ya Boitshwaro e e sa Kgaotseng ya Tlhabololo e e 

amogetsweng semmuso ke Boto ya Bakaedi ya Sibanye-Stillwater (“Boto”) le ke 

batsamaisi-bagolo.  

Melawana ya Boitshwaro e tlamela ka thulaganyo ya maitshwaro a a siameng e e 

tshegetsang melawana eno le go e tsenya tirisong. Mokgwa-tiro wa rona wa 

Tikologo, Tshomarelo le Tsamaiso (Environmental, Sustainability and Governance 

[“ESG”]) ke pilara ya konokono ya sengwe le sengwe se re se dirang. Melawana ya 

rona ya Boitshwaro e emela karolo e e botlhokwa thata e mokgwa o re dirang ESG 

e ikaegileng ka one, e e tlhomang ditekanyetso tsa boitshwaro tse Setlamo se 

dirang ka tsone mmogo le molawana wa boitshwaro wa botlhe ba ba direlang 

Setlamo.  

Baeteledipele ba Sibanye-Stillwater ba ikemiseditse go rotloetsa gore go amogelwe 

melawana yotlhe e e leng teng mo teng ga Melawana ya Boitshwaro le dipholisi 

dipe tsa Setlamo, mekgwa-tsamaiso, le dikaelo e bile e sikara boikarabelo jwa go 

dira jalo. Melawana ya Boitshwaro ga e tseye sebaka sa dipholisi, mekgwa-tsamaiso 

le dikaelo tse di leng teng mme e rotloetsa go tsenngwa tirisong ga dipholisi le 

dikaelo tse di maleba. Mekgwa-tiro e e siameng ya konokono e e tlhalosiwang mo 

teng ga Melawana ya Boitshwaro e tsamaisanngwa le mekgwa-tiro ya iCARES ya 

Setlamo e bile e tlamela ka motheo o o nonofileng o o sa reketleng wa mokgwa-tiro 

o setlamo sa rona se itsegeng ka one. 

Melawana ya Boitshwaro e tlama modiri mongwe le mongwe (wa nako e e tletseng 

le wa nakwana), mokaedi le moeteledipele wa Sibanye-Stillwater le modiri mongwe 

le mongwe1, mokaedi le moeteledipele wa setheo sepe fela mo lefatsheng lotlhe, 

kwantle ga kgethololo, se se eteletsweng pele ke Sibanye-Stillwater. Ke thulaganyo 

e boikaelelo jwa yone e leng go tlhalosa sentle melawana ya Setlamo le go dira 

gore badiri1, bakaedi le baeteledipele ba itse gore go lebeletswe eng mo go bone 

malebana le mokgwa o ba dirang dilo ka one le boitshwaro jwa bone mo teng ga 

setlamo. 

Setlamo se rotloetsa gore melawana e e tlhalosiwang mo teng ga Melawana ya 

Boitshwaro e amogelwe le go tsenngwa tirisong ke dikonteraka, batlamela ka 

dithoto, dikhasetomara, bagakolodi, bagwebisani ba ga jaanong le ba nako e e 

tlang le batsenela-tumalano bape ba boraro ba Setlamo se gwebisanang le bone 

 
1 Badiri ba nako e e tletseng le ba nakwana 

(bao morago ga fano botlhe fela re ba bitsang “Batsenela-Tumalano ba Boraro ba 

ba Amegang”). Go ikobela melawana eno ke karolo ya botlhokwa ya go sekaseka 

boleng jwa dikgwebisano dipe re ka tswang re na le tsone le le Batsenela-Tumalano 

ba Boraro tsa ga jaanong jaana. Setlamo ga se kitla se tsenela tumalano epe 

kgotsa konteraka epe le Batsenela-Tumalano bape ba Boraro ba ba nang le seabe 

kgotsa ba ba ikamantseng le ditiro tse di seng ka fa molaong kgotsa tsa go se 

ikanyege tse di ka nnang tsa senya Setlamo sa rona leina ka gonne ga se amogele 

gotlhelele go tlolwa ga melawana ya rona ya boitshwaro, bonweenwee, le 

boferefere jo bo ka nnang jwa lemogwa ke rona. Batsenela-Tumalano bape ba 

Boraro ba tla newa ditaelo tsa Melawana ya Boitshwaro tsa Setlamo go tlhomamisa 

gore ba kgona go dira se se lebeletsweng mo go bone. 

Setlamo se ikemiseditse go tshegetsa le go diragadiwa ga melawana e e 

tlhalosiwang mo teng ga Melawana ya Boitshwaro, mmogo le go ikobela molao le 

molawana o o leng teng wa puso o o dirang mo lefelong le re dirang tiro ya rona 

mo go lone. 

 

Mosaeno – Modulasetulo wa Boto  Mosaeno – Mokhuduthamaga-Mogolo 

 

Ditaelo-kakaretso tsa go tsenngwa tirisong ga Melawana 

ya Boitshwaro 

Sibanye-Stillwater e ikemiseditse go tshegetsa Melawana ya Boitshwaro go ya ka 

ditaelo tse di itsegeng tsa lefatshe lotlhe tsa boitshwaro jo bo siameng jwa mo 

tirong. 

Boikarabelo jwa rona jwa konokono jwa go tlhomamisa gore, rona jaaka Setlamo, 

re ikobela melao le melawana e mentsi ya puso le ditaelo tsa yone tsa boitshwaro 

tse di amang kgwebo ya rona, bo ikaegile ka mongwe le mongwe wa rona. Ke 

boikarabelo jwa mongwe le mongwe yo e leng modiri, mokaedi, moeteledipele, le 

Motsenela-Tumalano wa Boraro yo o Amegang go ithuta melawana eno le go 

ikobela ka tsela e e masisi melao, melawana, le ditekanyetso tse di tlhomilweng ke 

puso le go ikobela dipholisi le dikaelo tsa Setlamo tse di amanang le melao eo. 

Fa pholisi, mokgwa-tsamaiso, mokgwa-tiro, molao le/kgotsa molawana o thulana le 

Melawana ya Boitshwaro, go tla iwa le molawana o o kwa godimo o o 

gagametseng. 

Fa Setlamo se konterakisa Batsenela-Tumalano ba Boraro ba ba Amegang gore ba 

dire tiro mo boemong jwa Setlamo kgotsa ba tsenela kgwebisano ya mofuta ope 

fela le Batsenela-Tumalano ba Boraro ba bangwe, Batsenela-Tumalano bao ba 

Boraro ba  lejwa e le lefapha le le oketsegileng la kgwebo mme ka ntlha ya moo, 

go lebeletswe gore ba ikobele Molawana ono le melaometheo ya one jaaka e 

tlhalosiwa, go akaretsa le go ikobela melao le melawana a epe e mengwe e e 

dirang. 

Badiri, bakaedi, baeteledipele le Batsenela-Tumalano ba Boraro ba ba Amegang 

ga ba a tshwanela go dira ditiro dipe kgotsa go tlhotlheletsa motho yo mongwe go 

dira tiro epe e e thulanang le melawana e etlhalosiwang mo teng ga Molawana 

ono mme ba tshwanetse go kgaratlhela go dira ditshwetso tse di siameng tsa 

boitshwaro. Setlamo sa rona ga se letlelele boitshwaro bope jo bo sa tsamaisaneng 

le Melawana ya Boitshwaro. 

Maloko a Boto le a C-Suite a kopiwa gore a kope kgakololo go tswa go 

Moeteledipele-Mogolo wa Semolao le/kgotsa yo a tlhophilweng ke ene le go tswa 

go Mmenejara-Mogolo wa SOX, wa Maitshwaro a a Siameng le wa Dipholisi fa go 

na le sepe fela se ba tshwenyegang ka sone se se amanang le Melawana ya 

Boitshwaro. 

Melawana eno ya Boitshwaro e tla tsenngwa mo webosaeteng ya Setlamo mme 

Sibanye-Stillwater e tla tsenya linki ya inthanete e e siang batho kwa Molawaneng 

ono mo pegong ya yone e e kopantsweng ya ngwaga le ngwaga. Go tla tlotlwa 

ka Melawana eno ya Boitshwaro mo mananeong otlhe a katiso le/kgotsa katiso ya 

go ikgopotsa yone. 

Ka fa Molawana ono o Rulagantsweng ka Gone 

Melawana eno ya Boitshwaro e tlhomolola mo/melaometheo ya karolo nngwe le 

nngwe ya konokono, mmogo le thulaganyo ya molao wa ka fa Sibanye-Stillwater e 

tsenyang melaometheo eno tirisong ka gone. Moo go kgonegang gone, go 

tsenngwa karolo e e nang le dikai tsa maemo kgotsa dikai tsa ka fa badiri, bakaedi, 

baeteledipele, le Batsenela-Tumalano ba Boraro ba ka amiwang ke go tsenngwa 

tirisong ga melaometheo eno ka gone. Mo dikarolong dingwe, go tsentswe 

ditlhaloso tse di dirang gore go tlhaloganngwe sentle. 

Go senola ditiro tsa bonweenwee le go di Bega 

MELAWANA YA TENG: 

Go Bega maitshwaro a a sa siamang 

Modiri ope, mokaedi, moeteledipele le/kgotsa Motsenela-Tumalano wa Boraro yo o 

lemogang tiro epe kgotsa boitshwaro bope jo bo, jo bo neng bo kgotsa jo bo ka 

tswang bo sa siama, bo sa eletsege, jo bo tsenyang tshireletsego ya kgwebo mo 

kotsing, kgotsa jo bo bakang go kgerisiwa ga bangwe, go dira diakhaonto tsa 

boferefere, mekgwa e e sa siameng ya boruni, kgotsa go tlolwa ga Melawana ya 

Boitshwaro, o tshwanetse go bega seno ka bonako bobotlana kwa go mongwe wa 

ba ba latelang: 

• Mmenejara wa Gago 

• Motlhankedi-Mogolo wa Kgaolo 

• Motlhankedi-Mogolo wa Semolao   

• CFO wa Setlamo 

• Mothusa-Poresidente wa Boruni jwa mo Teng ga Setlamo 

• Mmenejara-Mogolo wa SOX, wa Maitshwaro a a Siameng le wa Dipholisi 

Fa go sa kgonege kgotsa go ise go tshwanele go bega boferefere jono, go 

akaretsa le go tlolwa ga Melawana ya Boitshwaro mo go ope yo o fa godimo, bo 

tshwanetse go begwa ka bonako ka go leletsa mogala kwa go ba ba lomiwang 

tsebe ka mogala kwantle ga go senola leina la gago. Ditlhaeletsano tsotlhe tse di 

romelwang kwa go ba ba lomiwang tsebe ka mogala di romelwa kwa go ba e leng 

batsenela-tumalano ba boraro ba ba ikemetseng ka nosi ba ba nang le kitso e e 

kgethegileng le maitemogelo a gore ba dira jang fa ba amogela megala e e 

tshwanang le eno, e bile tshedimosetso yotlhe e bolokwa e le sephiri se go ka se 

kang ga rothisiwa mmutla madi ka sone. Dintlha tsa go ikgolaganya le ba ba 

lomiwang tsebe ka mogala kwantle ga go senola leina la gago di fa tlase fano:  

 

Kgaolo e e ka fa Borwa Jwa Aforika:   0800 001 987 

Kgaolo e e kwa Amerika:       1 800 317 0287 

Kgaolo ya Yuropa 

Finland:       0 800 772 244 

France:       0 805 080 544 

Kgaolo ya Australia:      1 800 633 293 

Fekese ya Mahala:       0800 00 77 88 

Posoya Mahala:       KZN 138, Umhlanga Rocks, 

4320 

Webosaete:        www.tip-offs.com 

Imeile:        sibanyestillwater@tip-offs.com 

 

TSELA YA GO TSENYA DIPHOLOSI TIRISONG: 

Go ngaprela dipholosi 

Re na le pholisi e e kgethegileng ya setlamo ka Go Begwa ga Ditiro tsa 

Bonweenwee mme e tshwanetse go ikobelwa. Leba pholisi ya Go Begwa ga Ditiro 

tsa Bonweenwee. 

KAFA SENO SE KA GO AMANG KA GONE (GO LOMA BA BANGWE TSEBE) 

Setlamo se tla tshwara ka masisi dintlha tsotlhe tse di senotsweng. Matshwenyego 

otlhe a a begilweng kwantle ga go itshenola leina ka go leletsa mogala kwa go ba 

ba lomiwang tsebe ka mogala kwantle ga go senola leina la gago a tla nna 

khupamarama e go se kitlang go rothisiwa mmutla madi ka yone e bile o 

tlhomamisediwa gore leina la gago le lone ga le kitla le senolwa. Ka tsela e e 

tshwanang, go ntsha dipego tse di seng boammaaruri ka boikaelelo jwa go senya 

mongwe leina go tla lejwa ka tsela e e masisi  e bile o ka nna wa lelekwa  mo tirong 

ka ntlha ya seo, le ka ntlha ya go tlola Melawana ya Boitshwaro. 

mailto:sibanyestillwater@tip-offs.com

Tsweetswee ela tlhoko gore go bega dipego tsa maaka ka boomo ka boikaelelo 

jwa go senya mongwe leina, go tla lejwa e le tsela e e masisi ya go tlola Melawana 

ya Boitshwaro, Pholisi ya Go Begwa ga Ditiro tsa Bonweenwee, e o ka nna wa 

tseelwa dikgato-kotlhao. 

Ditlolomolao tse di begilweng di tla batlisisiwa ka bonako ka go latela mokgwa-

tsamaiso o o tshwanetseng le dithulaganyo tse di tsamaisanang le dipholisi tsa 

Setlamo. Go tla tsewa kgato-kotlhao e e tshwanetseng fa go tlhokega. Ba ba 

amegang, go tla dirisanwa le bone ka thulaganyo e e sa gobeleleng ope e e 

tsamaisanang le melawana ya kotlhao ya Setlamo le mekgwa-tsamaiso ya teng. 

Modiri ope, mokaedi, moeteledipele le Motsenela-Tumalano wa Boraro yo go 

batlisisiwang ka ene o tla tshwara ntle le go gobelela mme fa patlisiso e bontsha 

gore ga go a dira tlolomolao epe, modiri yoo, mokaedi, moeteledipele, le/kgotsa 

Motsenela-Tumalano wa Boraro yo o Amegang ga a kitla a ipusolosediwa ke 

Setlamo kgotsa modiri ope, mokaedi, moeteledipele, le/kgotsa Motsenela-

Tumalano wa Boraro yo o Amegang wa Setlamo. Setlamo se tla dirisa maiteko otlhe 

a sone a a gaisang otlhe go sireletsa khupamarama go ya bokgakaleng jo go 

kgonegang ka jone, tumalanong le melao le melawana e e dirisiwang, pholisi ya 

setlamo le go ya ka tsela ya go dira patlisiso ka tsela e e mosola. 

Go tlola Melawana ya Boitshwaro go baya modiri,  mokaedi, kgotsa moeteledipele, 

le/kgotsa Motsenela-Tumalano wa Boraro yo o Amegang mo kotsing ya go ka 

tseelwa dikgato-tharabololo, tse di ka felelang ka go fedisiwa ga konteraka ya 

gagwe, tiro, go tswalwa ga kantoro, kgotsa ga dilo tse dingwe go ya ka mabaka a 

a tlhalosiwang mo melawaneng ya dikgato-kotlhao le mekgwa-tsamaiso ya 

Setlamo. Mo godimo ga moo, ditlolomolao tse dingwe le tsone di tsa nna tsa lejwa 

e le tsa bokebekwa e bile di ka nna tsa dira gore modiri wa tsone a sekisediwe 

bokebekwa. Setlamo ga se kitla se diega go tsaya kgato fa go na le bosupi jwa 

gore go dirilwe bokebekwa. 

Kotlhao e e masisi, ipusoloetso, kgotsa go tshwarwa makgwakgwa 

Setlamo ga se kitla se letlelela mofuta ope wa go kgerisa, go ipusoloetso, kgotsa go 

tshwarwa makgwakgwa ga ba ba begang ditiro tsa tlolomolao ya Melawana ya 

Boitshwaro e bile badiri, bakaedi, baeteledipele le Batsenela-Tumalano ba Boraro 

ba ba Amegang ba rotloediwa go bega ditiro dipe tsa boitshwaro joo kwa go 

Mmenejara wa bone, Mookamedi wa Badiri mo Tirong, Tlhogo ya Lefapha, 

Mmenejara-Mogolo wa SOX, wa Maitshwaro a a Siameng le wa Dipholisi, Mogolo 

wa SOX, wa Maitshwaro a a Siameng le wa Dipholisi, Mothusa-Poresidente wa 

Boruni jwa mo Teng ga Setlamo, Motlhankedi-Mogolo wa Semolao, CFO wa 

Setlamo kgotsa Modulasetulo wa Komiti ya Boruni. 

Boitshwaro jwa Seporofešenale 
 

MELAWANA YA TENG: 

Boitshwaro Jwa Gago Jwa Seporofešenale 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba tshwanetse go itshwara ka tsela ya seporofešenale, ba tle tirong ka seemo sa 

tlhaloganyo se se siametseng gore ba ka bereka, ba fitlhelele dipatlafalo tsa tiro, le 

go tlhagisa tiro ya maemo le ya boleng jo bo kwa godimo. Melawana eno e 

tswelela pele go dira le fa ba dira ba le kgakala le setheo le/kgotsa fa ba direla kwa 

gae. 

Go tlamela ka tikologo e e itekanetseng, e e sireletsegileng le e e nang le matswela 

ya mo tirong 

Setlamo se na le boikarabelo go modiri mongwe le mongwe, mokaedi, 

moeteledipele, le Motsenela-Tumalano wa Boraro yo o Amegang go tlamela ka 

tikologo ya mo tirong e e itekanetseng, e e sireletsegileng, le e e dirang gore badiri 

botlhe, bakaedi, baeteledipele, le Batsenela-Tumalano ba Boraro ba ba Amegang 

ba ba direlang Setlamo tiro ba nne le matswela mo tirong. Leba Pholisi ya Setlamo 

ya Tshireletsego le Boitekanelo 

Go boloka tekatekano fa gare ga tiro le botshelo 

Setlamo se rotloetsa go boloka tekatekano fa gare ga tiro le botshelo e bile se 

amega thata ka maemo a botshelo a badiri, bakaedi, baeteledipele, le Batsenela-

Tumalano ba Boraro ba ba Amegang go ya bokgakaleng joo go kgonegang ka 

gone le go nna mosola. 

Nnotagi, diritibatsi le tiriso e e sa siamang ya tsone 

Setlamo GA SE LETLELELE GOTLHELELE tiriso ya nnogtagi, diritibatsi, le diokobatsi tse di 

laolwang/tse di ileditsweng. Go ileditswe mo dikagong dipe fela tsa Setlamo sa 

Sibanye-Stillwater gore modiri, mokaedi, moeteledipele, le/kgotsa Motsenela-

Tumalano wa Boraro yo o Amegang a dire, a phasalatse, a abe, a tshole kgotsa a 

dirise nnotagi, diokobatsi tse di laolwang/tse di ileditsweng, kgotsa diokobatsi tse di 

seng ka fa molaong. 

Ga go modiri ope, mokaedi, moeteledipele, le Motsenela-Tumalano wa Boraro yo o 

Amegang yo o tshwanetseng ga fitlhelwa a na le selekanyo sa nnotagi, diokobatsi 

tse di laolwang kgotsa diokobatsi tse di seng ka fa molaong, kgotsa motswako wa 

diokobatsi dipe tse di laolwang kgotsa tse di seng ka fa molaong, a le mo tirong2 

kgotsa fa a goroga mo tirong. 

 

 
2 Seno se akaretsa le fa a dira a le kgakala le lefelo la tiro le/kgotsa a direla kwa gae. 

Dituelo Tse di Dirilweng ka Phoso 

Ga go na modiri ope, mokaedi, moeteledipele, le Motsenela-Tumalano wa Boraro 

yo o Amegang yo o tla solegelwang molemo ke go duelwa madi a a fetang a a 

tshwanetseng ka phoso kgotsa go amogela tuelo epe e e sa ba tshwanelang. Ga 

go modiri ope, mokaedi, moeteledipele le Motsenela-Tumalano wa Boraro yo o 

Amegang yo o tla thusang mongwe o sele ka boomo go amogela tuelo e e sa 

tshwanelang e bile ka tsela e e tshwanang, ga a tshwanela ntsha tetla, go simolola, 

kgotsa go dira tuelo kwantle ga ditokomane tse di tshegetsang tse di tshwanetseng 

tse di tshegetsang bosupi jwa yone le/kgotsa kwantle ga netefatso ya gore tuelo eo 

ke e e amogelesegang, e e nepagetseng e bile ke e e amogelesegang semolao.  

 

Go ikobela melao le melawana 

Ke boikarabelo jwa mongwe le mongwe wa badiri, mokaedi, moeteledipele, le 

Motsenela-Tumalano wa Boraro go tlhaloganya3 le go ikobela melao e e maleba, 

melawana le/kgotsa go bega dipatlafalo tse di amang boikarabelo jo ba nang le 

jone ka tlhamalalo. 

 

TSELA YA GO TSENYA DIPHOLISI TIRISONG: 

Go bega tiriso e e sa siamang ya nnotagi, diritibatsi le diokobatsi tse di ileditsweng 

Modiri mongwe le mongwe, mokaedi, moeteledipele le Motsenela-Tumalano wa 

Boraro yo o Amegang o na le boikarabelo jwa go bega maemo ape fela a a 

dirang gore ba dumele gor e modiri-ka-bone o tlile tirong kgotsa o dira a tlhapetswe 

ke nnotagi, diritibatsi, kgotsa diokobatsi tse di ileditseweng, kgotsa gore o rekisa 

le/kgotsa o abela ba bangwe bojalwa, diritibatsi, kgotsa diokobatsi tse di 

ileditsweng, ba begele Mmenejara wa lefapha la bone kgotsa Mookamedi wa 

bone mo tirong tiragalo eno. 

Go bega dituelo Tse di dirilweng ka phoso 

Badiri, bakaedi, baeteledipele le Batsenela-Tumalano ba Boraro ba ba Amegang 

ba tshwanetse go bega tuelo epe fela e e dirilweng ka phoso go Mmenejara wa 

Lefapha la bone, Lefapha la bone la Lenaane la Baduelwa, kgotsa go mongwe yo 

o nang le boikarabelo jwa go dira dituelo. 

Go bega dikgang tse dingwe 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba tshwanetse go bega boitshwaro4 jo e seng jwa seporofešenale go Mmenejara 

 
3 Go nna le kitso le go tlhaloganya go ya bokgakaleng jo bo tshwanetseng go dira tiro ya letsatsi le letsatsi le go bega ditiro. 
4 Ditiro kgotsa boitshwaro jo bo fapogang, kgotsa jo bo sa tsamaisaneng le ditekanyetso tse di amogelesegang le ditlwaelo tsa 
Sibanye-Stillwater. Ditiro tseno di ka akaretsa ditiro tsa boitshwaro jo bo sa siamang, boitsholo mo bo maswe, kgotsa ditiro 
tse di sa tshwanelang tse di sa tsamaisaneng le mekgwa-tiro, boikanyegi, le leina le Setlamo se itiretseng lone. Dikai tsa seno 
di akaretsa dilo tse di latelang mme ga se tsone tsotlhe, go upolola sephiri kgotsa tshedimosetso ya botho, go thulana ga 

wa Lefapha la bone kgotsa Mookamedi wa Badiri mo Tirong kgotsa ba bege ka go 

leletsa mogala kwa go ba ba lomiwang tsebe ka mogala kwantle ga go senola 

maina bone. (Leba ditsebe 5-6 go bona tshedimosetso ka ga go leletsa mogala 

kwa go ba ba lomiwang tsebe ka mogala kwantle ga go senola leina la gago). 

Go ikobela dipholisi - Nnotagi, diritibatsi, le tiriso e e sa siamang ya diokobatsi 

Kwa kgaolong nngwe le nngwe e Setlamo sa rona se dirang kwa go yone, go na le 

dipholisi tse di kgethegileng ka ga nnotagi, diritibatsi le tiriso e e sa siamang ya 

diokobatsi, mme di tshwanetse go ikobelwa. Leba ditokomane tse di latelang tsa 

kgaolo: 

• Pholisi ya Nnotagi, Diritibatsi le Diokobatsi Tse di Ileditsweng (Kgaolo e e ka fa 

Borwa Jwa Aforika) 

• Dikaelo Tsa Nnotagi, Diritibatsi le Diokobatsi Tse di Ileditsweng  (SA) 

• Bukakaelo ya Badiri – karolo ya Pholisi ya Diritibatsi le Nnotagi (Kgaolo e e kwa 

Amerika) 

• Bukakaelo ya Badiri – Lenaneo la Diritibatsi le Nnotagi (Keliber) 

• Bukakaelo ya Badiri – karolo e e buang ka dino tse di nang le tagi le 

diokobatsi (Sandouville) 

• Go siamela go tla tirong – Mokgwa-tsamaisi wa go dirisana le bothata jwa 

Diritibatsi le Nnotagi (Kgaolo ya Australia). 

 

Go ikobelwa ga dipholisi – Boitekanelo le Tshireletsego 

Re na le dipholisi tse di kgethegileng le melawana ya tsa Boitekanelo le Tshireletsego 

mme di tshwanetse go ikobelwa. Leba ditokomane tse di latelang tsa kgaolo: 

• Pholisi ka tsa Tshireletsego le Boitekanelo(Setlamo) 

• Melawana ya Tshireletsego ya Setlamo (Setlamo) 

• Bukakaelo ya Badiri – Karolo ya boitekanelo le pabalesego mo tirong (Keliber) 

• Bukakaelo ya Badiri – Diaparo le Didirisiwa Tsa go Itshireletsa, le dikarolo tsa 

tshedimosetso ka Boitekanelo (Kgaolo ya Dinaga Tsa Amerika) 

• Bukakaelo ya Badiri – Karolo ya boitekanelo le pabalesego mo tirong 

(Sandouville) 

• Pholisi ya tshireletsego le Boitekanelo (Kgaolo ya Australia) 
 

Go ikobela melao le melawana 

Go lebeletswe gore Badiri, bakaedi, baeteledipele, le Batsenela-Tumalano ba 

Boraro ba ba Amegang ba ikobele melao le melawana e e maleba, go akaretsa le 

e e leng kgatlhanong le go dira kgwebo ya boferefere go solegela setlamo 

molemo, le ya bosephiri, ya kgaisano, ya go lwantsha bonweenwee le tšotšo, le 

melawana e e maleba ya lekgetho mme ba tlogele go dira ditiro tse di seng ka fa 

molaong.  

Setlamo ga se amogele go tila tuelo ya lekgetho kgotsa dikema tsa go tila go duela 

lekgetho tse di thulanang le melao le melawana ya lekgetho ya kgaolo epe fela e 

 
dikgatlhegelo, go kgerisa ba bangwe kgotsa go bontsha tlhaolele, bonweenwee, go tlola melawana ya tshireletsego le go sa 
bege boitshwaro jo bo siameng jo o itseng ka jone. 

Setlamo se dirang mo go yone. Badiri, bakaedi, baeteledipele, kgotsa Batsenela-

Tumalano ba Boraro ba ba Amegang ba rotloediwa go bega dilo tse di ntseng jalo 

kgotsa mekgwa e mengwe e e sa siamang ya lekgetho. (Leba ditsebe 5-6 go bona 

tshedimosetso ka ga go leletsa mogala kwa go ba ba lomiwang tsebe ka mogala 

kwantle ga go senola leina la gago). 

 

KAFA SENO SE KA GO AMANG KA GONE (GO LOMA BA BANGWE TSEBE) 

Fa ba le mo tirong, badiri, bakaedi, baeteledipele, le Batsenela-Tumalano ba Boraro 

ba ba Amegang ga ba a tshwanela go kgorelediwa ke tiriso ya diritibatsi, nnotagi, 

kgotsa diokobatsi tse dingwe tse di laolwang, go sa kgathalesege gore a di 

ntshitswe ke ngaka ya tsa kalafi kgotsa nnya gore di dirisediwe maikaelelo a 

boitlosobodutu kgotsa kalafi. O tshwanetse go bolelela Mmenejara wa Lefapha la 

Gago kgotsa Mookamedi wa Badiri mo Tirong fa e le gore o dirisa melemo e e ka 

amang kgotsa e go ka diregang gore e ame go nonofela tiro ga gago, ntlha eno e 

tla tlotlwa go ya pele le go akanyediwa. 

Fa e le gore ga o a ikhutsa sentle kgotsa o na le matshwenyego a mangwe ka 

boitekanelo jwa gago jwa mmele le jwa tlhaloganyo gore o kgone go dira ditiro tsa 

gago, o bolelele Mmenejara wa Lefapha la gago kgotsa Mookamedi wa Badiri mo 

Tirong ka ga seno pele o dira ditiro tse di ntseng jalo, gore o lekolwe gore a o tla 

kgona go tswelela ka ditiro tsa gago. 

Go thulana ga dikgatlhegelo 
 

TLHALOSO 

Go thulana ga dikgatlhegelo 

Go thulana ga dikgatlhegelo go nna teng fa kgatlhegelo ya motho (selo se se mo amang ka namana, 

se se amang lelapa le/kgotsa se a tshwanetseng go nna a ikanyegile mo go sone5) se kgoreletsa, se 

lejwa se se ka kgoreletsang, kgotsa go na le kgonego ya gore se kgoreletse ka tsela epe fela 

dikgatlhegelo tsa Setlamo. Go ka nna ga tlhaga boemo jo bo thulanang le jo go mekamekanwang le 

jone fa motho a tsaya dikgato kgotsa a na le dikgatlhegelo tse di ka nnang tsa dira gore go nne thata 

go dira tiro ya gagwe ya setlamo ka mowa o o siameng le ka tsela e e nang le matswela. 

 

Dikgwebisano Tse di Amanang le Tsa Motho 

Dikgwebisano Tse di Amanang le Tsa Motho yono ke ditumalano tsa kgwebo kgotsa dikgwebisano ka 

tsa madi fa gare ga batsenela-tumalano ba ba ntseng ba na le kamano e e rileng6 e go nang le 

kgonego ya gore e tlhame go thulana ga dikgatlhegelo. Go thulana ga dikgatlhegelo go nna teng fa 

motho kgotsa setlamo, ka ntlha ya kamano e a nang kgotsa e se nang le yone le motho, se baya 

dikgatlhegelo tsa sone kwa godimo ga tsa Setlhopha sa Setlamo. 

 

Go mpampetsa 

Mokgwa wa go tshwara maloko a lelapa kgotsa ba o ikanyegang mo go bone bagago ka tsela e e 

botoka thata go gaisa ba bangwe, gantsi fa go hirwa, fa motho a tlhatlosiwa maemo mo tirong, 

kgotsa fa go bulega ditšhono tse dingwe. Mokgwa ono ke o o gobelelang, o go dirwang dilo ka 

bofitlha mo go one, o o sa buleleng batho ditšhono ka go lekana.  

 

Pholisi ga e ganane le gore maloko a lelapa a thapiwe ke Setlamo mme e batla pego ya dilo dingwe 

le gore yo e leng wa leloko la lelapa a tswe fa go akanyediwa wa losika lwa gagwe gore go se ka ga 

nna le tlhotlheletso e e sa tshwanelang mo thulaganyong ya go hira le mo dikamanong tsa kgwebo. 

 

Leloko la Lelapa 

Leloko le le gaufi la lelapa le kaya ngwana, ngwana yo e seng wa madi, setlogolo, motsadi, motsadi 

yo e seng wa madi, mmemogolo kgotsa rremogolo, mogatso, molekane yo o nnang le ene, 

ngwanaaeno, bana ba bana ba ga eno, ntsala yo o gaufi ka losika kgotsa yo o seng gaufi ka losika, 

mmatsale, rratsale, mokgonyane, ngwetsi, mogwe, kgotsa mogokane, go akaretsa le dikamano le ba 

e seng ba lelapa la madi. 

 

Motho yo o ikanyegang mo go ene. 

 Ditsala, molekane wa botshelo jotlhe, motlhaba-botlhale, maloko a setlhopha, ba go ka tsewang 

malebela mo go bone, mothapi, mmenejara, kgotsa batho ba bangwe ba o golaganeng le bone fela 

thata. 

 

MOLAWANA  

Ditiro tsa gago ka namana, dikgatlhegelo le dikamano kgotsa botsalano jwa gago 

le ba bangwe ga di a tshwanela go thulana le maikarabelo a gago a tiro. Badiri, 

bakaedi, baeteledipele, le Batsenela-Tumalano ba Boraro ba ba Amegang ba 

tshwanetse go ka metlha ba tile Go Thulana ga Dikgatlhegelo. Seno se tshwanetse 

 
5 Ditsala, motlhaba-botlhale, maloko a setlhopha, ba go ka tsewang malebela mo go bone, mothapi, mmenejara, kgotsa 
batho ba bangwe ba o golaganeng le bone fela thata. 
6 Go akaretsa maloko a a gaufi thata a lelapa le loyalties 

https://www.lawinsider.com/dictionary/immediate-family-member

go nna jalo go sa kgathalesege gore a modiri, mokaedi, moeteledipele, le 

Motsenela-Tumalano wa Boraro yoo Amegang o na le kgatlhegelo kgotsa o tlile go 

solegelwa molemo: 

• Ka namana 

• Ene le maloko a lelapa la ga bone, ba ba ikaegileng ka ene le/kgotsa ba a 

ikanyegang mo go bone 

• Ene le bagwebisani-ka-ene 

• Dikgatlhegelo tsa kgwebo e e kwa ntle ga setheo kgotsa e e mo teng ga 

setheo 

Go nna le seabe ka ditumalano tsa ditšhelete kgotsa ka go gwebisana le morekisi 

yo o nang le kamano nngwe le Setlamo, khasetomara, kgotsa mogwebisani yo 

mongwe a ka nna a baka go thulana ga dikgatlhegelo fa melawana e sa bake 

kgaisano kgotsa e se tumalanong le maemo a ka gale a kgwebo e e newang 

mogwebisani ope fela. Ditumalano ka tsa ditšhelete kgotsa kgwebisano e e amang 

morekisi, khasetomara, kgotsa mogwebisani yo o dirang ka dikadimisano dipe tsa 

madi kgotsa ka matlotlo a a jaaka ao di ileditswe gotlhelele. 

 

TSELA YA GO TSENYA DIPHOLOSI TIRISONG: 

Go ngaparela dipholosi 

Re na le pholisi e e kgethegileng ya setlamo ka Go Thulana ga Dikgatlhegelo le 

Dimpho mme e tshwanetse go ikobelwa. Leba pholisi ya Go Thulana ga 

Dikgatlhegelo, Dimpho, Baetleetsi ka madi le/kgotsa Dikoleke. 

O se ka wa nna le seabe 

Fa go na le kgotsa go ka direga gore go nne le go thulana ga dikgatlhegelo, badiri, 

bakaedi, baeteledipele, le Batsenela-Tumalano ba Boraro ba ba Amegang ba se 

ka ba nna le seabe ka gope mo boemong joo. Seno se akaretsa go nna le seabe 

mo metlotlong, ditherisano, go dirwa ga ditshwetso kgotsa go berekana le 

konteraka kgotsa tiro e e amanang le go thulana ga dikgatlhegelo. 

Tlatsa Foromo ya Go Bega Dikgatlhegelo 

Badiri botlhe, bakaedi, baeteledipele, le Batsenela-Tumalano ba Boraro ba ba 

Amegang ba tshwanetse go tlatsa Pego ya Dikgatlhegelo ka nako ya go hirwa ga 

bone fa go tlotlwa le bone ntle le fa ba thibelwa go dira jalo ke melao le melawana 

e e maleba ya lefelo la bone. Morago ga moo, fa go ka tsoga go thulana ga 

dikgatlhegelo (tse di ka nnang tsa nna gone, tse go akanngwang gore di teng 

kgotsa tse tota di leng teng), gore fa go ka direga gore tshedimosetso ya pego ya 

pele e fetoge; badiri, bakaedi, baeteledipele, le Batsenela-Tumalano ba Boraro ba 

ba Amegang ba tshwanetse di bega ka bonako le ka tshwanelo go ya ka fa pholisi 

ya Go Thulana ga Dikgatlhegelo, Dimpho, Go Etleetsa ka Madi le/kgotsa Dikoleke e 

batlang ka gone. Go tshwanetse ga tlhomiwa dithulaganyo tsa go laola go thulana 

ga dikgatlhegelo. Go Thulana ga Dikgatlhegelo go tshwanetse ga begwa mo 

Rejisetareng ya Pego ya Dikgatlhegelo gore e laolwe mo teng ga setheo le go ya 

ka fa CFO wa Setlamo a sweditseng ka gone. 

Dikonteraka le batsenela-tumalano ba boraro 

Ditumalano kgotsa dikonteraka tse di tsenetsweng le motsenela-tumalano ope wa 

boraro di tshwanetse go nna taelo e e letlang motsenela-tumalano yoo go bega 

dikgatlhegelo tsa bone, fa di le teng, kgotsa go bega mo setatamenteng gore ga 

go na go thulana ga dikgatlhegelo tse di leng teng kgotsa tse go akanngwang 

gore di teng, mme fa go ka direga gore di nne gone, di tshwanetse go begwa ka 

bonako le ka tshwanelo go ya ka fa pholisi ya Go Thulana ga Dikgatlhegelo, 

Dimpho, Go Etleetsa ka Madi le/kgotsa Dikoleke e batlang ka gone. 

Tshedimosetso ya khupamarama e bile e le masisi 

Modiri ope fela mo teng ga setlamo o tshwanetse go nna kelotlhoko go se senolele 

ba bangwe tshedimosetso ya khupamarama kgotsa e e masisi e ba itseng ka yone 

kgotsa e ba kgonang go tsena mo go yone ka ntlha ya kamano ya bone le 

Setlamo, e leng se se ka amang Setlamo ka tsela e e seng monate gotlhelele, 

kwantle ga go tlotla ka seno pele le go bona tumelelo e e kwadilweng go tswa go 

Komiti e e Senolang Tshedimosetso. Gape leba karolo e e reng “Tshedimosetso ya 

Khupamarama” ya Melawana ya Boitshwaro. 

Dimpho di ka ama tshwetso ya seporofešenale ka tsela e e sa siamang 

Tumalanong le melawana e e tlhalosiwang ka ga Tšotšo, Bonweenwee le Go Gapa 

Dithoto ka Dikgoka, badiri, bakaedi, baeteledipele, le Batsenela-Tumalano ba 

Boraro ba ba Amegang le/kgotsa maloko a malapa a bone ga ba a tshwanelwa 

go amogela dimpho dipe tsa kheše, tsa boitlosobodutu, ditirelo, tsa mosepele, tsa 

bonno, tsa marobala, kgotsa tuelo ya mofuta ope fela kgotsa go solegelwa 

molemo ka tsela epe go tswa go motlamela ka ditirelo mongwe kgotsa yo go ka 

diregang gore a nne teng, mogwebisani, khasetomara, puso, le/kgotsa dikgato tse 

ba di tsayang fa ba dira tiro ya bone gore Setlamo se solegelwe molemo (“Dimpho 

Tse di Ileditsweng”). 

Pego ya ngwaga le ngwaga ya dikgatlhegelo 

Badiri, bakaedi, le baeteledipele ba Setlhopha sa Botsamaisi / mmenejara wa 

maemo a a fa gare le yo o m maemong a a kwa godimo, le bone ba tshwanetse 

go tlatsa Foromo ya Go Bega Dikgatlhegelo ngwaga le ngwaga, ntle le fa ba 

thibelwa go dira jalo ke molao le melawana ya lefelo la bone. Dipego tsotlhe tsa 

Dikgatlhegelo di tshwanetse go tlhabololwa ka bonako ka go di tsenya diphetogo 

mo tshedimosetsong ya tsone ya konokono go ya ka pholisi ya Go Thulana ga 

Dikgatlhegelo, Dimpho, Go Etleetswa ka Madi le/kgotsa Dikoleke. CFO wa Setlamo 

o tlhoma maemo otlhe a a masisi mo tirong e bile a ka nna a dumelela go senolwa 

ga go thulana go go rileng ga badiri botlhe, bakaedi, baeteledipele, le Batsenela-

Tumalano ba Boraro ba ba Amegang, kwantle ga ene ka boene ka ntlha ya go bo 

seno se se maleba mo go ene kgotsa bookamedi jo bo lekaneng jwa setlhopha sa 

botsamaisi. Malebana le go tlhomiwa ga CFP wa Setlamo le CEO wa Setlamo, 



 

Tsebe 15 / 49 
 

tumelelo ya go tlhomiwa ga bone e tshwanetse go dumelelwa ke Komiti ya 

Ditlhopho le Taolo kgotsa ya Ditshekatsheko. 

Go dira dilo ka tsela e e tla solegelang Setlamo molemo 

Go ya ka ditaelo tse di leng ka fa tlase ga karolo eno tsa pholisi ya Go Thulana ga 

Dikgatlhegelo, Dimpho le Go Etleetswa ka Madi, le/kgotsa Dikoleke, badiri, bakaedi, 

baeteledipele, le Batsenela-Tumalano ba Boraro ba ba Amegang,  gantsi ba 

patelesega go dira ka tsela e e tla solegelang Setlamo molemo. Ka ntlha ya moo, 

badiri, bakaedi, baeteledipele, le Batsenela-Tumalano ba Boraro ba ba Amegang, 

ba ilediwa go gagamalela kgotsa go batlana le ditšhono: 

• Seo se dira gore ba ipatlele ditšhono ka ntlha ya tshedimosetso e ba nnang le 

yone ka ntlha ya boemo jwa bone mo teng ga Setlamo. 

• Ba dirisa thoto ya Setlamo, tshedimosetso, kgotsa boemo jwa bone go 

itsholegela molemo. 

• Ba gaisana7 le Setlamo ka mokgwa ope fela. 

Go bega dimpho tsotlhe tse di amogetsweng 

Dintlha tsa go direlwa molemo monge, mpho kgotsa go bontshiwa bopelonomi mo 

kgwebong, di amogetswe kgotsa di sa amogelwa, ke badiri, bakaedi, 

baeteledipele, le Batsenela-Tumalano ba Boraro ba ba Amegang, go sa 

kgathalesege gore di dinnye go le go kae, di tshwanetse gore, ka bonao fela fa di 

sena go amogelwa (mo diureng di le 24 di sena go amogelwa kgotsa di sena go 

abiwa, go akaretsa le tiro ya go tlosa ba bangwe bodutu ka tsela e ba se kitlang ba 

kgona go busa molemo oo pele ba o amogela), e rekotiwe mo Rejisetareng ya 

dimpho gore di bolokwe ka mokgwa o go laotsweng ka one mo teng ga setheo le 

go ya ka fa CFO wa Setlamo a swetsang ka gone nako le nako. 

Go tlhokega tumelelo ya go sa le pele – Fa Mpho e boleng jwa yone bo fetang jo 

bonnye jo bo tlhomilweng 

Fa boleng jwa mpho epe bo feta boleng jo bonnye jo bo tlhomilweng jo bo 

tlhalosiwang fa tlase, motho o tshwanetse go newa lekwalo-tetla pele la go 

amogele dilwana tse di ntseng jalo ka thulaganyo ya go bega dimpho le le tswang 

go leloko la Setlamo/Komiti ya Kgaolo ya Bakhuduthamaga kgotsa go tswa go 

Mothusa-Mogolo wa ga Poresidente yo o tlhomilweng. Mo kgannyeng ya 

Mokhuduthamaga wa Kgaolo/leloko la C-Suite go tlhokega lekwalo-tetla pele le le 

kwadilweng le le tswang go CEO wa Setlamo le/kgotsa CFO wa Setlamo. CEO wa 

Setlamo le CFO wa Setlamo ba kopiwa gore ba nne le lekwalo-tetla la tumelelo 

pele go tswa go makaedi-khuduthamaga yo mongwe kgotsa Modulasetulo wa 

Komiti ya Ditshekatsheko. 

Selekanyo se se latelang sa boleng (se se kopantsweng) se tsewa e le sa boleng jo 

bo kwa tlase:  

 
7 Ba nna le seabe mo ditirong tsa kgwebo kgotsa ba gagamalela ditšhono tse di gaisanang ka tlhamalalo le dikgatlhegelo tsa 
Setlamo. Seno se akaretsa go direla yo ba gaisanang le ene. 

• Go fitlha go R1 000 (Kgaolo e e ka fa Borwa Jwa Aforika) 

• Go fitlha go US$ 100 (Kgaolo e e kwa Amerika) 

• Go fitlha go € 100 (Kgaolo ya Yuropa) 

• Go fitlha go US$ 100 (Kgaolo e e kwa Australia) 

Boleng jo bo kwadilweng fa godimo fano bo ka nna jwa fetolwa ke C-Suite gangwe 

le gape. 

Dimpho tse di ileditsweng 

Dimpho Dipe Tse di Ileditsweng di tshwanetse go busiwa (kgotsa di ganwe fa e le tsa 

go itlotsa bodutu, tsa marobalo le tsa ditirelo tse dingwe tse di sa kgoneng go 

busiwa) mme di rekotiwe mo Rejisetareng ya Dimpho gore di bolokwe ka mokgwa o 

go laotsweng ka one mo teng ga setheo le go ya ka fa CFO wa Setlamo a 

swetsang ka gone nako le nako. 

Go latela dikai fano tsa Dimpho tse di Ileditsweng badiri, bakaedi, baeteledipele, le 

Batsenela-Tumalano ba Boraro ba ba Amegang ba Sibanye-Stillwater kgotsa 

maloko a lelapa a batho bano: 

• Dimpho tsa kheše kgotsa boleng bope jo bo lekanang le kheše. 

• Sepalangwa sa kgwebo se se dueletsweng kgotsa lefelo la bonno kwantle ga 

tumelelo e e kwadilweng pele ya leloko la C-Suite. 

• Go dirisa koloi epe mahala, sedirisiwa sa motlakase, kgotsa thoto e nngwe. 

• Go adima madi got swa go batlamela ka tirelo eo (kwantle ga go a bona go 

tswa go ditheo tsa ditšhelete ka go dirisa melawana ka kgaisano) kgotsa 

motlamela ka tirelo eno yo o dirang jaaka moadimisani wa dikadimomadi, 

madi a go duela ntlo, kgotsa go tshwara thoto ya mokoloti go fitlha a duela. 

• Thulaganyo ya go itumedisiwa e e fetang fela thata e e fetelang ka kwa ga 

melawana ya kgwebo kgotsa e e fetang e Setlamo se kgonang gore le sone 

se e dirile batho ka go ba itumedisa. 

• Mpho (e e akaretsang go itumedisa batho) e e boleng jo bo kwa tlase jo bo 

tlhomilweng kwa ntle ga tumelelo e e kwadilweng pele. 

• Go duelela ditshenyegelo tsa gago kgotsa tsa maloko a lelapa la gago. 

Dimpho tse dingwe 

Go amogela dimpho tse di senyegang ka bonako kgotsa dimpho tse dingwe tsa 

boleng jo bo kwa tlase, jaaka dilo tse go dirwang papatso ka tsone kgotsa tse di 

poromoutiwang tse di tshwailweng sentle ka mainakgwebo a setlamo se se 

tlamelang ka tsone, ga se gore ga go a siama ntle le fa e le gore go dira jalo go 

tlhotlheletsa tshwetso kgotsa kgato e e tsewang ke modiri, mokaedi, moeteledipele, 

kgotsa Motsenela-Tumalano wa Boraro yo o Amegang ya go dira tiro ya bone. 

 

KAFA SENO SE KA GO AMANG KA GONE (MAELE) 

Dijo tsa kgwebo kgotsa go itumedisiwa 

Go amogela go ya dijong tsa kgwebo tse di lekanetseng sentle tse e seng tsa ka 

metlha thata kgotsa thulaganyo ya go itumedisiwa e e tsamaisanang le melawana 

e e sa fetelediwang ya kgwebo go tswa go batlamela ka ditirelo, dikhasetomara, 

kgotsa bagwebisani ba bangwe le go bua o ba itumedisa ka tsela e  e tshwanang 

ga se gore ga go a tshwanela ntle le fa go tlhotlheletsa tshwetso kgotsa kgato e e 

tsewang ke mokaedi, moeteledipele, modiri, kgotsa Motsenela-Tumalano wa Boraro 

yo o Amegang ya go diragatsa maikarabelo a bone a go solegela Sibanye-

Stillwater.   

Dikamano tse di tshwanetseng go begwa 

Dikamano tsotlhe (tsa maloko a lelapa, balosika, le/kgotsa dikamano tsa thatano) 

tse di ka dirang gore badiri, bakaedi, baeteledipele, kgotsa Batsenela-Tumalano ba 

Boraro ba ba Amegang ba iphitlhele ba le mo boemong jo bo sa amogelesegeng, 

jo bo dirang gore go lebege e kete go na le go thulana ga dikgatlhegelo, kgotsa jo 

bo ka amang tshwetso ya bone ya seporofešenale fa ba diragatsa taolo ya bone, 

di tshwanetse go begwa. 

Dikgatlhegelo tsa ditšhelete di ka baka go thulana ga dikgatlhegelo fa 

dikgatlhegelo tsa motho ka nama, jaaka go bapala madi, go beilwe kwa pele ga 

dikgatlhegelotsa Setlamo. 

Go thapiwa ga leloko la lelapa, wa losika, kgotsa motho yo go ratanwang le ene 

Mofuta ope wa go hirwa kgotsa konteraka ya motsenela-tumalano ya boraro e e 

newang leloko le lelapa, wa losika, molekane yo go ratanwang le ene o ka baka 

mathata ka gonne boemo jo bo ntseng jalo bo ka dira gore go lebege e kete go a 

mpampediwa mme seno se ka baka dikgotlhang mo tirong. Setlamo se tsaya masisi 

thata boemo jo mo go jone balosika lwa badiri, bakaedi, baeteledipele, kgotsa 

Batsenela-Tumalano ba Boraro ba ba Amegang ba ka newang tiro, ba fudusediwa 

kwa lephateng le lengwe, kgotsa ba tlhalosiwa maemo mo tirong. Go thapiwa ga 

balosika mo lefapheng le le lengwe le mo go lone ba ipegang mo go wa losika ga 

go ileditswe. Setlamo ga se letlelele gore ope wa tshwarwe ka tsela e e molemo go 

gaisa ba bangwe ka ntlha ya dikamano tsa poraefete tse di ka tswang di le teng. 

Molawana ga o ganane le gore maloko a lelapa a thapiwe ke Setlamo mme o 

batla pego ya dilo dingwe le gore yo e leng wa leloko la lelapa a tswe fa go 

akanyediwa wa losika lwa gagwe gore go se ka ga nna le tlhotlheletso e e sa 

tshwanelang mo thulaganyong ya go hira le mo dikamanong tsa kgwebo. Leba 

Pholisi ya Setlamo ya Go Mpampetsa go bona tshedimosetso go ya pele. 

Tikologo, Tshomarelo le Tsamaiso 
 

MOLAWANA 

Setlamo se tsamaisa kgwebo ya sone ka boitshwaro jo bo siameng le ka mokgwa o 

o nang le maikarabelo gore bana-le-seabe botlhe ba solegelwe molemo 

tumalanong le Thulaganyo ya Tsamaiso e e Kopantsweng ya Setlamo. Badiri botlhe, 

bakaedi, baeteledipele, le Batsenela-Tumalano ba Boraro ba ba Amegang ba 

rotloediwa go nna le kitso ka mekgele le melawana eno le go e ikobela.  

Mekgwa-tiro e Setlamo se e dirang ka tsela e e nang le maikarabelo e akaretsa 

ditlhogo di le nne tsa tshomarelo tse di akaretsang ditshwanelo tsa batho le 

maitshwaro a  a siameng, go dira tiro e e dirang gore tlelaemete e itsetsepele, go 

rotloetsa kgatelopele ya ikonomi lobaka lo lo leele  le go dira ditshwetso tse di 

siameng tse di theilweng mo mekgeleng e e akanyeditsweng sentle le 

tshedimosetso e e nepagetseng. 

Maikarabelo ka tsa ikonomi 

Boikaelelo jwa Setlamo ke go tlotla ka ditlamorago tse di siameng tsa ikonomi gore 

bana-le-seabe botlhe ba nne le ditlamorago tse di tshwarelelang lobaka lo lo leele.  

Boikarabelo mo tikologong.  

Boikaelelo jwa Setlamo ke go rotloetsa tiriso ya ditsompelo tsa yone ka tshomarelo le 

go tokafatsa ka matshelo le go di dirisa ka tshomarelo ka go ela tikologo tlhoko 

thata le go e tokafatsa ka metlha, go fokotsa ditlamorago tse di sa siamang mo 

tikologong le go dira diphetogo kgato ka kgato gore go nne le khabone e e kwa 

tlase mo isagweng. 

Ditherisano fa gare ga baagi le bana-le-seabe  

Bana-le-seabe mo baaging ke karolo e e botlhokwa ya kgwebo ya rona e bile seno 

se ka tlisa katlego le go dira gore kgwebo ya rona e tswarelele. Ka jalo re dumela 

mo go tshwareng ditherisano tsedi mosola ka tshosologo tse go tsewang karolo mo 

go tsone le go dirwa ga ditshwetso. Boikaelelo jwa rona ke go ela tlhoko gore e nna 

ditherisano tse di tshwanetseng le tse di mosola mo mafapheng otlhe a kgwebo ya 

rona.   

Bana-le-seabe ba tla reediwa mo ditherisanong tse di tshwarwang ka tshosologo 

mme kitso e e tla bapalwang e tla akanyediwa le go akarediwa mo kgwebong, 

kafa go tshwanelang ka gone. 

Go batla badiri ka tsela e e nang le maikarabelo  

Setlamo se lemoga dikotsi tse di nang le diphelelo tse di seng kana ka sepe tse di 

amanang le go epolola, go tlhotlha, go gweba, le go dira ka diminerale le go di 

romela kwa dinageng di sele.  Jaaka Setlamo, re lemoga tlhokega ya go nna le 

seabe sa go lwantsha klgato ka kgato go gatakelwa ga Ditshwanelo  Tsa Batho mo 

lefatsheng lotlhe, go tila go nna le seabe mo go oketseng dikgotlhang tsa sepolotiki 

tsa dinaga tse dingwe, go ikobela melawana e e kwa godimo ya go tila mekgwa 

ya go fitlha metswedi ya tšhelete, le go lwantsha mekgwa ya go Tshegetsa Ditiro Tsa 

Borukhutlhi ka madi.  

Setlamo se ikobela melawana le dikaelo tse di tlhomilweng ke ditheo tse di maleba 

tsa intaseteri ya kgwebisano le ke balaodi fa se sekaseka dimmetale dipe tse di 

rekilweng go tswa kwa bagwebisaning ba ba kwa dinageng di sele kgotsa go tswa 

go batlamela ka tsone ba e leng batsenela-tumalano ba boraro, fa go sena setheo 

sa intaseteri ya kgwebisano kgotsa mokgatlho o o laolang go batlwa ga dimmetale 

tse di kgethegileng ka tsela e e nang le maikarabelo,  Sibanye-Stillwater e tla dira 

ditshekatsheko tsa go bona gore a Setlamo se dira dilo ka go ikobela melao go ya 

ka Organisation for Economic Co-operation and Development Due Diligence 

Guidance for the Responsible Supply Chains of Minerals from Conflict-Affected and 

High-Risk Areas (OECD DDG) le go ya ka dipholisi dipe tse di maleba tsa mo teng ga 

setlamo. Badiri botlhe, bakaedi, baeteledipele, le Batsenela-Tumalano ba Boraro ba 

ba Amegang,  go akaretsa le bagwebisani, dikonteraka, batlamela ka ditirelo le 

ditheo tsa dimmetale tse di ikarabelang ka go batla batlamela ka tsone, ba 

rotloediwa go dira dilo tumalanong le Pholisi ya Setlamo ya Boikarabelo jwa Go 

Batla Dimmetale fa ba direla Setlamo ditirelo. 

Batlamela ka dithoto tseno botlhe fela ba rotloediwa go ikobela melawana yotlhe, 

melao le mekgwa-tiro, mekgwa-tsamaiso, le dipholisi tsa setlamo. Di akaretsa 

Melawana ya Boitshwaro mme ga se yone fela, pholisi ya ESG, pholisi ya 

ditshwanelo tsa batho, le dipolelo tse dingwe tsotlhe tse di buang ka maemo a mo 

tirong jaaka a bontshiwa mo webosaeteng ya Sibanye-Stillwater. 

 

TSELA YA GO TSENYA DIPHOLOSI TIRISONG 

Go ikobela dipholosi 

Setlamo se na le dipholisi tse di maleba tsa Setlamo le tsa kgaolo tse di 

tshwanetseng go ikobelwa: 

• Boikaelelo Jwa Pholisi ya Tikologo, Loago le Taolo (Setlamo) 

• Boikaelelo Jwa Pholisi ya go Tshwara Ditherisano le Bana-le-Seabe (Setlamo) 

• Boikaelelo Jwa Pholisi ya Go Batla Dimmetale ka Tsela e e Nang le 

Maikarabelo (Setlamo) 

• Pholisi ya Go Batla Dimmetale ka Tsela e e Nang le Maikarabelo (Setlamo) 

• Boikaelelo Jwa Pholisi ya Tlhokomelo ya Dithoto le Ditlamo Tsa Tlamelo ka 

Dithoto (Setlamo)  

• Leba dipholisi tse dingwe tsa ESG tse di amanang le tseno mo atereseng ya 

https://www.sibanyestillwater.com/sustainability/reports-policies/ 

Ditshwanelo Tsa Batho 
TLHALOSO 

Ditshwanelo Tsa Batho di raya ditshwanelo tsa motheo le kgololesego e batho botlhe ba nang le 

tshwanelo ya go nna le yone, go sa kgathalesege lotso, bong, bomorafe, lefelo la bonno, setšhaba 

kgotsa lotso lo ba tlholegileng mo go lone, mmala, puo, bodumedi, kgotsa boemo bope fela jo 

bongwe. Motho mongwe le mongwe o na le tshwanelo ya go ipelela ditshwanelo tsa batho kwantle 

ga tlhaolele epe. Ditshwanelo tseno tsotlhe di a nyalana, nngwe le nngwe e ikaegile ka e nngwe, e 

bile ke diyathoteng di bapile.  

 

MOLAWANA 

Go gatakelwa ga ditshwanelo tsa batho 

Setlamo se tla tila go baka, go tlatseletsa kgotsa go letlelela, go gatakelwa go go 

masisi ga ditshwanelo tsa batho ka ditiro tsa rona kgotsa ka ntlha ya dikamano tsa 

rona tsa kgwebo mme se tla nna le dikgatotharabololo fa go gatakelwa ga tsone 

go ka nna teng. 

Ka tsela e e tshwanang, badiri botlhe, bakaedi, baeteledipele, le Batsenela-

Tumalano ba Boraro ba ba Amegang, ba tshwanetse go tila go baka, go tlatseletsa 

kgotsa go letlelela, go gatakelwa ka tsela e e masisi ga ditshwanelo tsa batho ka 

ditiro tsa rona kgotsa ka ntlha ya dikamano tsa rona tsa kgwebo mme se tla nna le 

dikgatotharabololo fa go gatakelwa ga tsone go ka nna teng. 

Go ikemisetsa go di tlotla le go sireletsa 

Badiri botlhe, bakaedi, baeteledipele, le Batsenela-Tumalano ba Boraro ba ba 

Amegang ba tshwanetse go tlotla ditshwanelo tsa batho le go sireletsa ditshwanelo 

tsa basadi, ditlhopha tse di potlana, batho ba ba tshelang ka bogole, LGBTIQA+, 

Baagi ba Setso le ditlhopha tse dingwe tse di golaganeng le ditiro tsa rona tsa 

moepo, bao maemo a bone a ka nnang a dira gore ba ikutlwe ba sa sireletsega ka 

ntlha ya go gatakelwa ga ditshwanelo tsa bone. 

Go patelediwa tiro e e boima 

Setlamo mmogo le badiri, bakaedi, baeteledipele, le Batsenela-Tumalano ba 

Boraro ba ba Amegang ga ba a tshwanela go dirisa modiri kgotsa konteraka epe 

tiro ya bokgoba jwa segompieno, tiro e e patelediwang kgotsa e botlhe ba 

patelesegang go e dira, kgotsa go thapa bana ba ba iseng ba tshware dingwaga 

tse molao o ba kayang gore ke bagolo fa ba le mo go tsone kgotsa go nna le 

seabe mo go utsweng batho le go ba romela kwa dinageng di sele mo ditirong tsa 

rona tsa moepo kgotsa mo ditlamong tsa rona tse di tlamelang ka dithoto. 

 

TSELA YA GO TSENYA DIPHOLOSI TIRISONG 

Go ikobela dipholisi 

Setlamo se na le Pholisi ya Ditshwanelo Tsa Batho e e tshwanetseng go ikobelwa. 

Bega dingongorego. 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba rotloediwa go di bega ka go leletsa mogala kwa go ba ba lomiwang tsebe ka 

mogala kwantle ga go senola leina la gago gore ba bege matshwenyego ape fela 

a a amanang le go gatakelwa ga Ditshwanelo Tsa Batho. (Leba ditsebe 5-6 go 

bona tshedimosetso ka ga go leletsa mogala kwa go ba ba lomiwang tsebe ka 

mogala kwantle ga go senola leina la gago). 

 

Tlhaolele 
 

TLHALOSO 

Tlhaolele e tlhalosiwa go twe ke mokgwa wa go sa tshware batho sentle kgotsa go kgetholola batho 

kgotsa ditlhopha ka ntlha ya dipharologano tsa bone jaaka lotso, bomorafe, bong kgotsa tsela e ba 

bo bontshang ka yone, ditumelo tsa bone, setšhaba se ba tswang mo go sone, mmala, boimana, 

boemo jwa lenyalo, bodumedi, dingwaga tsa bogolo, bogole, mokgwa wa thobalano, segakolodi, 

setso, puo, tsalo, kgotsa pharologano e nngwe e e sirelediwang semolao kgotsa dinonofo. E amana le 

go tshwara batho ka go se ba rate kgotsa go ba tima ditšhono tsa tekatekano, ditshwanelo kgotsa 

ditshiamelo tse di theilweng mo dipharologanong tseno kgotsa mo dinonofong tse ba nang le tsone. 

 

MOLAWANA 

Setlamo sa rona se rata dipharologano e bile ga se letlelele gotlhelele mofuta ope 

wa kgethololo, go tshwara ga batho ka go tlhoka tekatekano, go tlhaola batho ka 

lotso, tirisodikgoka, go dirisa bana, kgotsa go patelediwa tiro e e boima. 

Setlamo sa rona se ikemiseditse go latelela melawana ya go naya batho tšhono ya 

tekatekano mo tirong mo maemong otlhe, kgotsa go  ba naya ditshiamelo tsa go 

thapiwa le go rarabolola botlhoka-tekatekano jwa nako e e fetileng mo go 

kgonegang gone le go rotloetsa gore go nne le tekatekano. 

 

TSELA YA GO TSENYA DIPHOLOSI TIRISONG 

Go ikobela dipholosi 

Setlamo mmogo le mafelo a mangwe a a maleba a setlamo sa rona a na le 

dipholisi tse di kgethegileng tse di tshwanetseng go ikobelwa: 

• Filosofi ya Ditshwanelo Tsa Batho (Setlamo)  

• Pholisi ya Tekatekano mo Tirong (Kgaolo e e ka fa Borwa Jwa Aforika), Pholisi 

ya Go Dira ka Ditso Tse di Farologaneng (Kgaolo e e ka fa Borwa Jwa Aforika), 

Pholisi ya Go Nna Letshwenyo ka Tsa Thobalano (Kgaolo e e ka fa Borwa Jwa 

Aforika), le Pholisis ya Go Tlisa Dipharologano (Kgaolo e e ka fa Borwa Jwa 

Aforika)  

• Bukakaelo ya Badiri  – Go Naya Batho Tšhono ka Tekatekano ya Go Bona Tiro; 

Go Nna Letshwenyo, Go Nna Letshwenyo ka Tsa Thobalano, Tlhaolele, le Go 

Tshosetsa le Ditiro Tirisodikgoka di ileditswe; le dikarolo tsa go Bega Ba ba 

Letshwenyo ka Tsa Thobalano, Go Nna Letshwenyo, Tlhaolele, kgotsa Go 

Tshosetsa le Ditiro tsa Tirisodikgoka (Kgaolo ya kwa Amerika)  

• Bukakaelo ya Modiri – Dikarolo tsa Kgalemo le Kotlhao, le Taelo e e amanang 

le boitshwaro jwa go kgetholola batho ka ntlha ya bong jwa bone, go 

tshwenya mo tlhaloganyong, letshwenyo ka tsa thobalano le tirisodikgoka 

kwa tirong (Sandouville) 

• Pholisi ya Dipharologano le Go Akaretsa Botlhe (Kgaolo ya Australia)  

Bega dingongorego. 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba rotloediwa go di bega ka go leletsa mogala kwa go ba ba lomiwang tsebe ka 

mogala kwantle ga go senola leina la gago gore ba bege matshwenyego ape fela 

a a amanang le tlhaolele. (Leba ditsebe 5-6 go bona tshedimosetso ka ga go 

leletsa mogala kwa go ba ba lomiwang tsebe ka mogala kwantle ga go senola 

leina la gago). 

 

KAFA SENO SE KA GO AMANG KA GONE (MAELE) 

Ka sekai, mo Aforika Borwa, Setlamo se tla rotloetsa gore baagi ba ba se kileng  ba 

bona ditšhono ka tekatekano mo nakong e e fetileng, ba newe ditšhono tseo.  

Go Tshwenngwa le go Kgerisiwa 
 

TLHALOSO 

Go tshwenngwa le go kgerisiwa ke boitshwaro mo bo kotsi jo bo akaretsang tirisodikgoka, go tshwarwa 

makgwakgwa mo mmeleng, go sotlwa mo tlhaloganyong, go sotlwa mo maikutlong, go sotlwa ka tsa 

thobalano, go sotlwa ka ntlha ya bong jwa gago, le go sotlwa ka ntlha ya lotso lwa gago, kgotsa tiro 

epe fela e e akaretsang go sa tshwarwe sentle kgotsa go tshosediwa ga batho ka boikaelelo jwa go 

ba gobatsa, go ba tshwenya mo mogopolong kgotsa go ba gatelela e leng se se bakang boikutlo jwa 

go lwa, go tshosetsa, kgotsa tikologo e e seng monate mo tirong kgotsa ka kwa ntle ga lefelo la tiro. 

Gape go akaretsa go nna dikgoka kgotsa go dirisa maatla, ka go tshosetsa kgotsa go lwa le motho yo 

mongwe kgotsa setlhopha kgotsa maloko a setšhaba. 

Go Nna Letshwenyo ka Tsa Thobalano go tlhalosiwa e le ditironyana tse di sa amogelesegeng tsa go 

batla thobalano, go kopa thobalano, kgotsa mokgwa ope o mongwe wa go dira jalo ka go bua, go 

se bue, kgotsa boitshwaro jwa mmele jo bo bakang go kgopisega kgotsa tikologo e e seng monate. E 

akaretsa maitshwaro a a sa batlegeng, a a sa siamang, kgotsa a a tshosetsang. 

 

MOLAWANA 

Go nna letshwenyo, go nna letshwenyo ka tsa thobalano, matshosetsi, tirisodikgoka, 

le go kgerisa ba bangwe ga go letlelelwe. Batho botlhe ba tshwanetse go 

tshwarwa ka seriti le ka tlotlo. 

TSELA YA GO TSENYA DIPHOLOSI TIRISONG 

Go ngaprela dipholisi 

Dikgaolo tse di maleba di na le dipholisi tse di kgethegileng tse di tshwanetseng go 

ikobelwa: 

• Pholisi ya Go Nna Letshwenyo (kgaolo e e ka fa Borwa Jwa Aforika)  

• Bukakaelo ya Badiri  – Go Nna Letshwenyo, Go Nna Letshwenyo ka Tsa 

Thobalano, Tlhaolele, le Go Tshosetsa le Tirisodikgoka di ileditswe; le dikarolo 

tsa go Bega Ba ba Letshwenyo ka Tsa Thobalano, Go Nna Letshwenyo, 

Tlhaolele, kgotsa Go Tshosetsa le Tirisodikgoka (Kgaolo ya kwa Amerika)  

• Bukakaelo ya Badiri – Karolo ya boitekanelo le pabalesego mo tirong le 

mekgwa-tsamaiso (Keliber) 

• Bukakaelo ya Badiri – karolo ya ditaelo tse di amanang le go tshwara batho 

makgwakgwa ka ntlha ya bong jwa bone, go tshwenya mo mogopolongh, 

go nna letshwenyo ka tsa thobalano le tirisodikgoka mo tirong, le Ditaelo tse 

gantsi di amanang le go tshwenya ba bangwe mo tlhaloganyong, go nna 

letshwenyo ka tsa thobalano le tirisodikgoka mo tirong (Sandouville). 

• Melawana ya Boitshwaro mo Tirong  – (Australia) 

Bega dingongorego. 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba rotloediwa go di bega ka go leletsa mogala kwa go ba ba lomiwang tsebe ka 

mogala kwantle ga go senola leina la gago gore ba bege matshwenyego ape fela 

a a amanang le go nna letshwenyo le go kgerisa. (Leba ditsebe 5-6 go bona 

tshedimosetso ka ga go leletsa mogala kwa go ba ba lomiwang tsebe ka mogala 

kwantle ga go senola leina la gago). 

 

KAFA SENO SE KA GO AMANG KA GONE (MAELE) 

Dikai tsa teng di akaretsa go nna letshwenyo ka tsa thobalano, go tshosetsa, 

boitshwaro jwa go tshosetsa, go gobolola, go anamisa magatwe, tirisodikgoka, go 

tshwenya mo tlhaloganyong, go kgaphelwa kwa thoko, puo ya tshotlo ya 

bomorafe, ditlhaselo tsa segopa le ditatofatso tsa maaka. 

Le fa di sa amane le tiro, Setlamo se ka nna sa tsaya dikgato malebana le 

letshwenyo kgotsa go kgerisa ga modiri, mokaedi, moeteledipele, le Motsenela-

Tumalano wa Boraro yo o Amegang ope fela go go ka nnang ga ama leina le 

Setlamo se itiretseng lone fa kgang eno e sa rarabololwe.  

Dipolatefomo tsa metswedi ya dikgang tsa loago le ditlhaeletsano tsa dikanale tsa 

mo mafaratlhatlheng ke dipolatefomo tse dingwe tse di tlwaelegileng tse di 

dirisediwang go baka letshwenyo kgotsa go kgerisa ba bangwe. 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba rotloediwa gore ba tswe mo lefelong la tiro le le sa sireletsegang, le fa mongwe 

yo o mo maemong a taolo a ba pateletsa go dira mo go lone gore ba 

tlhokomologe melawana ya tshireletsego, melao le molao o o tlhomilweng ke puso. 

Re na le tsamaiso ya go bega dingongorego ya maemo a a ntseng jalo. 

Tlotlo 
TLHALOSO 

Tlotlo ke go leba ba bangwe ka tsela e e siameng, go ba rata, kgotsa go bontsha gore o akanyetsa 

ba bangwe kgotsa o a ikakanyetsa. Go akaretsa go lemoga ka fa ba leng botlhokwa kwa gone, seriti 

sa bone, le ditshwanelo tsa bone jaaka batho, le go ba tshwara ka bopelonomi, ka tsela e e siameng, 

le ka go ba tseelwa kwa godimo. 

 

MOLAWANA 

Go tshwara setso sa ba bangwe masisi 

Setlamo se rotloetsa gore setso sa ba bangwe se tshwarwe ka masisi e bile se 

tshegetsa ntlha ya gore ditumelo le ditso tsotlhe tse dingwe di tshwanetse go tlotlwa 

mo tirong.  

Go amogela ba bangwe le go ba akanyetsa 

Setlamo se rotloetsa gore badiri, bakaedi, baeteledipele, le Batsenela-Tumalano ba 

Boraro ba ba Amegang ba amogele le go tlotla botho jo batho ba bangwe ba 

leng jone, bomang-mang jwa bone, go tlhomologa e seng ga gago fela mme le ga 

ba bangwe le go akanyetsa maikutlo, ditlhoko tsa bone, le dikakanyo tsa bone.  

Go bontshana bopelonomi 

Setlamo se rotloetsa badiri, bakaedi, baeteledipele, le Batsenela-Tumalano ba 

Boraro ba ba Amegang o itshwara ka bopelonomi, ka bonolo, le ka maitseo mo go 

ba bangwe le go se dirise puo kgotsa boitshikhinyo jwa mmele jo bo bontshang 

lenyatso le go tila go dira gore lefelo la mo tirong e se ka nna ya nna le le monate. 

Go amogela megopolo ya ba bangwe 

Setlamo se tshegetsa dikgopolo, maikutlo le dipono tse di farologaneng e bile se 

rotloetsa badiri, bakaedi, baeteledipele, le Batsenela-Tumalano ba Boraro ba ba 

Amegang go tlotla dipono tse di farologaneng kwantle ga go di kgaphela kwa 

thoko kgotsa go di nyatsa. 

 

TSELA YA GO TSENYA DIPHOLOSI TIRISONG 

Go ikobela dipholisi 

Leba Pholisi ya Dingongorego (SA), Mokgwa-tsamaiso wa Tharabololo ya 

Dikgotlhang mo Teng ga Setheo mo teng ga Bukakaelo ya Badiri (Kgaolo e e kwa 

Amerika le Sandouville) le Melawana ya go Tshwara ba Bangwe Kwantle ga Go 

Gobelela (Kgaolo ya kwa Australia) go bona melawana le dikaelo tse o 

tshwanetseng go di latela fa o sa itumela ka sengwe. 

KAFA SENO SE KA GO AMANG KA GONE (MAELE) 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba rotloediwa go se didimale mme ba bue ka boitshwaro bope jo bo dirang gore 

ba ikutlwe ba sa phuthologa kgotsa jwa motho yono jo bo bontshang go sa tseye 

setso sa ba bangwe masisi. Fa go sa fitlhelelwe mmogo, boitshwaro jono bo 

tshwanetse go begwa go dirisiwa melawana ya go tlhatlhela ngongorego le 

dikaelo jaaka di tlhomolotswe mo kgaolong e e maleba ya Pholisi ya Dingongorego 

le Mokgwa-Tsamaiso. 

Puisano e e mosola e na le seabe se se botlhokwa mo go rarabololeng 

matshwenyego ape kgotsa mathata a o nang le one le mongwe. Se lebale gore 

dipuisano tsotlhe di tshwanetse go dirwa ka tlotlo e bile di tsamaisane le mekgwa-

tiro ya Setlamo. 

Ditshwaelo tsa maloko a setšhaba le tsa metswedi ya 

dikgang tse di tswang mo baaging 
TLHALOSO 

Ditshwaelo tse di tswang mo baaging di a buiwa, kgotsa ke dipolelo tse di kwadilweng ke batho fela 

ba ba leng mo setšhabeng gore di balwe ke maloko a setšhaba. 

 

MOLAWANA 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba tshwanetse go itshwara sentle le ka tsela e e nang le maikarabelo fa ba dira 

ditshwaelo mo pontsheng le fa ba manega melaetsa mo dipolatefomong tsa 

dikgang tse di kwalwang ke maloko a setšhaba, mme ba ele tlhoko gore ga ba 

emele, kgotsa ga ba lebege ba emetse Setlamo ka tsela epe, ntle le fa ba 

tlhophilwe go nna mmueledi wa sone tumalanong le Pholisi ya Setlamo ya Go 

Senola Tshedimosetso. Bosephiri jwa bangwe bo tshwanetse go tlotlwa ka tsela e e 

tshwanetseng. 

 

TSELA YA GO TSENYA DIPHOLOSI TIRISONG 

Go ikobela dipholisi 

Pholisi ya Setlamo ya Go Senola Tshedimosetso e tlamela ka ditsela tse ka tsone 

tshedimosetso e e letleletsweng semmuso e ka abiwang ka gone ka kwa ntle ga 

Setlamo e bile e tshwanetse go ikobelwa.  

Dira dilo ka tsela e e bontshang go nna le maikarabelo 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba dirisa didirisiwa tsa Setlamo sa tlhaeletsano (s.k. Imeile, Skype sa Kgwebo, 

Microsoft Teams, jj.) le ditirelo tsotlhe tsa selefouno (SMS, WhatsApp, le ditirelo tse 

dingwe tsa go romela melaetsa), ka tsela e e nang le maikarabelo le tumalanong le 

molao o o maleba o o amanang le seno. 

 

KAFA SENO SE KA GO AMANG KA GONE (MAELE) 

Gopola gore fa molaetsa o sena go romelwa ka motswedi wa dikgang tsa loagof, 

go thata tota, kgotsa ga go kgonege go phimola tlhaeletsano eo. 

Fa modiri ope, mokaedi, moeteledipele, le Motsenela-Tumalano wa Boraro yo o 

Amegang a na le ngongorego epe ka ditshwaelo tse di tswang mo baaging o 

tshwanetse go latelela thulaganyo e e tshwanetseng le mekgwa-tsamaiso go 

rarabolola dingongorego dipe ka tsela ya semmuso tumalanong le dipholisi tse di 

maleba tsa Setlamo. 

Fa modiri, mokaedi, moeteledipele, le Motsenela-Tumalano wa Boraro yo o 

Amegang a atamelwa ke ba metswedi ya dikgang gore a ntshe tshwaelo kgotsa a 

itse ka tshedimosetso nngwe e e seng boammaaruri e e senyang Setlamo leina e e 

buiwang kgotsa e e builweng mo polatefomong ya dikgang tse di tswang mo 

loagong, o tshwanetse go romela kgang eno go lefapha la Dikamano le 

Babeeletsa-Madi mo Setlamong, go Mokwaledi wa Setlamo, kgotsa go babueledi 

ba ba neilweng tetla ya semmuso. 

Fa modiri ope, mokaedi, moeteledipele, le Motsenela-Tumalano wa Boraro yo o 

Amegang a nna le seabe ka go golagana le maloko a setšhaba mo 

mafaratlhatlheng kgotsa a tlhopha go dirisa motswedi wa dikgang tsa loago, o 

tshwanetse go dira tshwetso ka botlhale fa a manega molaetsa kgotsa a romelela 

ba bangwe molaetsa. 

Modiri mongwe le mongwe, mokaedi, moeteledipele, le Motsenela-Tumalano wa 

Boraro yo o Amegang o tla sikara boikarabelo jwa diteng tsotlhe tse di 

phasaladiwang (go akaretsa le tse a di romeletseng ba bangwe kgotsa tse a 

dirileng tweet ya tsone gape) mo polatefomong epe ya motswedi wa dikgang tsa 

loago. Badiri, bakaedi, baeteledipele, le Batsenela-Tumalano ba Boraro ba ba 

Amegang ba tshwanetse go tlhalosa ka tsela e e utlwalang sentle gore maikutlo 

ape fela a ba a tlhagisang ke a bone mme ga se a Setlamo. 

Tshedimosetso ya Khupamarama 
TLHALOSO 

Tshedimosetso ya Khupamarama e akaretsa tshedimosetso yotlhe e e sa bonweng ke setšhaba (e e 

akaretsang e e latelang mme ga se yone yotlhe, e leng tshedimosetso e e masisi jaaka ya tlhwatlhwa 

ya mmaraka, tshedimosetso ya poraefete, dipego tse setegeniki, tsa maano, tsa madi tse di sa 

bonweng ke setšhaba kgotsa tsa tlhagiso-dikumo, tshedimosetso ya melawana ya dilo tse molao o sa 

letleng gore di kopololwe, tshedimosetso ya batsenela-tumalano ba boraro, go kopanngwa ga 

ditlamo le go bapalwa ga tshedimosetso le direkoto/tshedimosetso ya modiri  e bile e akaretsa 

tshedimosetso epe ya leinakgwebo kgotsa e Setlamo se e tsayang e le sephiri kgotsa e Setlamo se se 

tsayang e le Khupamarama, e e tla nnang mosola go bagaisani, kgotsa e e ka nnang kotsi mo 

Setlamong kgotsa mo dikhasetomareng tsa sone le bana-le-seabe ba sone fa e ka senolwa. 

 

MOLAWANA 

Tiriso ya tshedimosetso ya khupamarama 

Tshedimosetso ya Khupamarama e tshwanetse go dirisediwa kgwebo ya 

boammaaruri fela ebile ga e a tshwanela go senolelwa ope (go akaretsa le modiri, 

mokaedi, moeteledipele, le Motsenela-Tumalano wa Boraro yo o Amegang) yo go 

sa tlhokegeng gore a itse ka yone le/kgotsa yo os senang tetla ya go amogela 

tshedimosetso eo. 

Tshedimosetso ya Khupamarama ga e a tshwanela go dirisediwa go iponela 

molemo kgotsa go itsholegela molemo. Go bona tshedimosetso go ya pele 

malebana le go gweba ka dishere tsa Setlamo go ya ka dintlha tse di kwadilweng, 

tshedimosetso e e sa tlhokeng go bonwa ke maloko a setšhaba, kgotsa go senolela 

ba bangwe tshedimosetso eo, leba karolo e e fa tlase e e reng “Go Gweba ka 

Dishere”. 

Tshwanelo ya go boloka tshedimosetso e le sephiri 

Setlamo se tlotla tshwanelo ya mongwe le mongwe ya go nna le tshedimosetso ya 

sephiri e bile se tlhomamisa gore se bona tshedimosetso ya bone ya sephiri fa fela 

go tlhokega malebana le kgwebo e bile e kopiwa ka tlhamalalo go tswa mo 

mothong ka boene kgotsa kwa motsweding o o itsegeng. Tshedimosetso eno e tla 

sirelediwa, e tla bolokwa sentle, mme e tla sala e ntse e le khupamarama le go 

bolokwa go ya ka molao o o mang kgang eno. Tshedimosetso e abelanwa fa fela 

go tlhokega e bile e dirisediwa fela boikaelelo jwa yone. Tshedimosetso ya 

poraefete le ya khupamarama e tla senngwa kgotsa e tla latlhwa ka tsela e ka se 

kang ya tlhola e bonwa gape ke batsenela tumalano ba boraro. 

Go tlhokega tumelelo 

Badiri, bakaedi, baeteledipele, le Batsenela-Tumalano ba Boraro ba ba Amegang 

ga ba a letlelelwa go bua, go neelana ka tlhatlhelelo, kgotsa go neela puo ka 

merero, kgotsa ka dikgang tse di amang Setlamo kgotsa ditiro tsa sone kwa ntle ga 

tetla pele e e kwadilweng ya leloko le le tshwanetseng la Boto, C-Suite, kgotsa 

Dikomiti Tsa Kgaolo tsa Bakhuduthamaga le tumalanong le melawana le dipeelo tse 

di dirang ka nako eo tsa Pholisi ya Setlamo ya Go Senola Tshedimosetso. Seno se tla 

tswelela se ntse jalo go fitlha lobaka lwa motho lwa tiro kgotsa konteraka ya gagwe 

le Setlamo e tla bokhutlong jwa yone kgotsa fa a neela puo, a tlhatlhelela, kgotsa a 

bua ka go duelela ditshenyegelo tsa gagwe. 

 

TSELA YA GO TSENYA DIPHOLOSI TIRISONG 

Boloka Tshedimosetso e le khupamarama 

Tshedimosetso ya Khupamarama ka badiri ba setlamo, bakaedi, baeteledipele, le 

Batsenela-Tumalano ba Boraro ba ba Amegang e tshwanetse go sirelediwa ka 

metlha, mme e ka senolwa mo teng ga Setlamo kgotsa ya senolelwa batsenela-

tumalano ba boraro fela go ya ka melao le melawana e e dirang le go ya ka 

dipholisi tsa Setlamo. Boikarabelo jono jwa khupamarama bo tlama badiri botlhe, 

bakaedi, baeteledipele, le Batsenela-Tumalano ba Boraro ba ba Amegang ba 

Setlamo le fa lobaka lwa bone lwa tiro lo sena go fela. 

Molawana wa konokono ke go naya fela batho ba ba tlhokang tshedimosetso eo 

ya Khupamarama e e kgethegileng gore ba diragatse maikarabelo a bone fa fela 

ba neilwe tetla ya go ka bona tshedimosetso eo. 

Go ikobela pholisi, melao le melawana 

Go sireletsa tshedimosetso ya poraefete - Kgaolo ya mo Aforika Borwa e na le Pholisi 

ya Bosephiri e e kgethegileng ya go sirelediwa ga tshedimosetso ya poraefete mme 

seno se tsamaisana le malao ya lefelo leno, mme e tshwanetse go ikobelwa. Gape 

leba melao le melawana e e maleba ya lefelo la rona le ka ga bosephiri: 

• Molao wa Tshireletso ya Tshedimosetso ya Poraefete (Kgaolo e e ka fa Borwa 

Jwa Aforika)  

• Molao wa Bosephiri (Kgaolo ya Australia)  

• Molawana wa Tshireletso ya Deitha ka Kakaretso (Kgaolo ya Yuropa) 

• Molao wa Montana o o Tsentsweng Ditlhaloso Setlhogo 30, Kgaolo 14, le 

Molao wa Montana wa Bosephiri wa Badirisi (Kgaolo e e kwa Amerika). 

Go Sireletsega ga Tshedimosetso – Tshireletsego ya Tshedimosetso mo teng ga 

Setlamo ke boikarabelo jwa mongwe le mongwe yo e leng modiri, mokaedi, 

moeteledipele, le Motsenela-Tumalano wa Boraro yo o Amegang. Molawana wa 

Boitshwaro wa ICT o tlamela ka kaelo le tshegetso, o dira gore batho ba tseye 

tshireletsego tsia, e bile o tlamela ka boikarabelo jwa mo Setlamong jwa go 

rarabolola mathata a a ka dirang gore tshedimosetso e sutlhe, mme boikarabelo 

joo bo tshwanetse go diragadiwa. Leba Molao wa Boitshwaro wa ICT (Setlamo).   

Matlhajana a Didirisiwa 
TLHALOSO 

Matlhajana a didirisiwa ke thekenoloji ya boikaelelo-kakaretso e e kopayang saense ya khomphiutha 

le  tshedimosetso e e kgonang go dirisiwa go feta gangwe gore go rarabololwe mathata: E 

tlhotlheletsa botlhale jo motho a nang le jone ka metšhini, segolobogolo ka diporokeramo tsa 

khomphiutha.  

 

MOLAWANA 

Tumalanong le leano la Setlamo la go fetola dilo go nna tsa dijethale le 

tlhamosešwa, Setlamo mmogo le bakhuduthamaga ba sone ba ikemiseditse go 

rotloetsa tiriso ya Matlhajana a Didirisiwa (Artificial Intelligence [“AI”]) kgotsa 

dipolatefomo tse dingwe tse di tshwanang le eno ka boitshwaro jo bo siameng le ka 

tsela e e nang le maikarabelo e e tlhagisang mesola e e bonalang sentle e seng e e 

bonwang ke Setlamo fela mme gape le ke bana-le-seabe ba rona, ba ba jaaka 

baagi ba re dirang tiro ya rona mo gare ga bone mo tikologong. 

Tiriso ya AI kgotsa dipolatefomo tse di tshwanang le yone e tshwanetse gore ka 

metlha e tlotle seriti sa batho, ditshwanelo Tsa Batho, dipharologano tsa batho, 

tshwanelo ya motho ka bongwe ya go ikemela ka nosi, mmogo le tshireletso ya 

tshedimosetso le melao le melawana ya bosephirii ya dikgaolo tse Setlamo se 

dirang mo go tsone. 

Tiriso ya AI e e senyang, kgotsa ka boikaelelo jwa go gobatsa tikologo kgotsa 

setshedi sepe, ga e a siama e bile ga e kitla e letlelelwa ke Setlamo, 

bakhuduthamaga ba sone kgotsa setlhopha sa sone sa botsamaisi. 

Tshedimosetso ya Khupamarama ya motho ka namana kgotsa ya setlamo ga e a 

tshwanela go kopololelwa kgotsa go tsenngwa mo polatefomong ya AI ka ntlha ya 

boikaelelo bope fela. 

 

TSELA YA GO TSENYA DIPHOLOSI TIRISONG 

Go dira dilo kwantle ga bofitlha le go sikara maikarabelo a ditiro 

Dira dilo kwantle ga bofitlha mo tseleng e AI e leng ka yone kgotsa e neng ya 

dirisiwa ka yone fa go ne go dirwa tiro e e kgethegileng. Bua fa e le gore AI e ne ya 

dirisediwa go dira ditshwetso kgotsa fa go ne go tlotlwa ka sengwe le gore 

tshedimosetso e e neng ya bonwa e ne ya ama jang tshwetso e e neng ya 

fitlhelelwa. 

Bookamedi 

Modiri mongwe le mongwe, mokaedi, moeteledipele, le Motsenela-Tumalano wa 

Boraro yo o Amegang ke bone ba ba sikarang maikarabelo a ditshwetso tse di 

dirwang kgotsa ditiro tse di dirwang ka ntlha ya tshedimosetso e e bonweng ka 

ntlha ya go dirisa AI e bile e sala e ntse e le boikarabelo jwa modiri mongwe le 

mongwe, mokaedi, moeteledipele, le Motsenela-Tumalano wa Boraro yo o 

Amegang go tlhomamisa gore diphelelo tse di nnang teng tsa go dirisa AI di 

tsamaisana le mekgwa-tiro ya batho, maitshwaro a bone, le melawana e mengwe 

yotlhe ya Molawana ono. 

Go nyalanya tshedimosetso e e bonweng ka tiriso ya AI. 

Tshedimosetso e e bonweng go dirisiwa AI segolobogolo fa e dirisediwa go dira 

ditshwetso, e tshwanetse go nyalanngwa kgotsa go lekelediwa go bona 

tlhomamisa gore tshedimosetso eo ke e e amogelesegang, e e maleba, e e 

nepagetseng, le gore ga e na tlhaolele epe go tswa mo setšhabeng, e e amanang 

le bong, lotso, le mabaka a mangwe wa kgethololo. 

Bosephiri jwa Tshedimosetso 

Badiri botlhe, bakaedi, baeteledipele, le Batsenela-Tumalano ba Boraro ba ba 

Amegang ba tshwanetse gore mo maemong otlhe, ba tlotle tshedimosetso ya 

khupamarama le ditshwanelo tsa bosephiri jwa tshedimosetso fa ba dirisa AI mme 

ba ikobele dipatlafalo tsa khupamarama le melao ya Bosephiri jwa Tshedimosetso 

ya dikgaolo tse ba dirang mo go tsone mo boemong jwa Setlamo mmogo le 

Dipholisi tse di maleba tsa Tshireletso/Bosephiri jwa Tshedimosetso. Leba karolo e e 

reng Tshedimosetso ya Khupamarama ya Molawana Ono. 

Tšotšo, Bonweenwee le Go Gapa Dithoto ka Dikgoka 
 

TLHALOSO 

Tšotšo e akaretsa go akantsha, go naya, go solofetsa, go kopa, go ntsha taelo, le/kgotsa go dumalana 

go newa kgotsa go amogela madi kgotsa sepe fela sa boleng, go sa kgathalesege mofuta, bogolo, 

kgotsa boleng jwa madi jaaka tlhotlheletso ya go dira tiro e e seng ka fa molaong, ya boitshwaro jo bo 

sa siamang le/kgotsa go sa ikanyege mo mongweng. 

Tšotšo e ka tlhotlhelediwa ke dilo tse di farologaneng. Dikai tsa yone di akaretsa go batla go bona 

tshedimosetso ya Khupamarama, go leka go tlhotlheletsa tshwetso gore e dirwe ka tsela ya gago, go 

leka go tshwarwa ka tsela e e botoka go gaisa ya ba bangwe, kgotsa go leka go bipa tiro e e seng ka 

fa molaong. 

“Ope fela” mo kgannyeng eno o akaretsa batho ba ba latelang mme ga se bone botlhe: 

• Batlhankedi  ba puso, kgotsa ditheo tsa puso, mafapha, kgotsa ditlamo (go akaretsa le tse 

beng ba tsone e leng puso tse di nnang le seabe mo ditirong tsa kgwebo). 

• Motho ope fela kgotsa setlamo se se ipatlelang molemo kgotsa se se ikopelang molemo. 

• Badiri, bakaedi, baeteledipele, le Batsenela-Tumalano ba Boraro ba ba Amegang le ditlamo 

kgotsa baemedi ba mekgatlho ya badiri kgotsa setlamo sepe fela se se ikaeletseng go 

solegelwa molemo ka tsela e e sa siamang, le fa e ka nna ka thuso ya motsenela-tumalano wa 

boraro. 

 

Bonweenwee ke “tiro epe fela e mo go yone motho a dirisang taolo e a nang le yone ka tsela e e sa 

siamang ka tlhamalalo kgotsa ka tsela e e seng ya ka tlhamalalo gore a itsholegele molemo kgotsa a 

solegele setlamo molemo”. Seno se akaretsa tšotšo, go mpampetsa, go gapa dithoto ka dikgoka, 

bogodu, go thulana ga dikgatlhegelo le boferefere. 

Go gapa dithoto ka dikgoka ke tlolomolao ya bokebekwa ya go gapa madi, thoto, kgotsa ditirelo go 

tswa mo mothong yo mongwe kgotsa mo setheong se sengwe, ka pateletso, ka go tshosetsa kgotsa 

ka go tshosetsa motho gore diphiri tsa gagwe di tla bewa m mpaananeng. Go akaretsa go dirisa 

poifo, pateletso, kgotsa go fetola tshedimosetso gore motho a solegelwe molemo ka go gatekela 

motho yo mongwe kgotsa setheo. 

 

MOLAWANA 

Setlamo se thibela e bile se kgala tšotšo, bonweenwee le go gapa dithoto ka 

dikgoka ka mokgwa ope fela.  Sibanye-Stillwater ga e kitla, ka tlhamalalo kgotsa ka 

tsela e e seng ya ka tlhamalalo ka thuso ya ditlamo tse dingwe kgotsa ka batsenela-

tumalano ba boraro, e kopa, e amogela, e akantsha, e solofetsa, e tlamela ka madi 

kgotsa sepe fela sa boleng kgotsa e dirisa tlhotlheletso e e sa siamang gore e 

solegelwe molemo ka tsela e e sa tshwanelang fa e tsamaisa kgwebo ya yone. 

Seno se ama kamano ya rona le puso, mekgatlho ya puso, batlhankedi le dikgwebo 

tse dingwe, bana-le-seabe, kgotsa maloko a setšhaba. Tiro epe e e ntseng jalo e e 

dirwang ke badiri ba rona, ditheo, bana-le-seabe, dikonteraka, kgotsa bagwebisani 

ga e kitla e letlelelwa mme e tshwanetse go begwa go ya ka fa go tlhalositsweng 

ka gone fa tlase. 

TSELA YA GO TSENYA DIPHOLOSI TIRISONG 

Go ikobela dipholosi 

Setlamo se na le pholisi ya Go Thibela-Tšotšo le Bonweenwee, mme e tshwanetseng 

go ikobelwa.  

Go bega tšotšo, bonweenwee le/kgotsa go gapa dithoto ka dikgoka 

Ditiro tsa go gapa dithoto tsa ba bangwe ka dikgoka, bonweenwee kgotsa tšotšo di 

tshwanetse go begelwa Mmenejara wa lefapha la gago, Motlhankedi-Mogolo wa 

Semolao, Tlhogo ya Lefapha la Semolao (mo kgaolong ya lona e e maleba), Ditirelo 

tsa Tshireletso Tsa EVP (Kgaolo ya Kgaolo e e ka fa Borwa Jwa Aforika), CFO wa 

Setlamo, kgotsa leletsa mogala kwa go ba ba lomiwang tsebe ka mogala kwantle 

ga go senola leina la gago gore go tsewe kgato e e tshwanetseng. (Leba ditsebe 5-

6 go bona tshedimosetso ka ga go leletsa mogala kwa go ba ba lomiwang tsebe 

ka mogala kwantle ga go senola leina la gago). 

Setlamo se rotloetsa gore go begwe go gapela batho dithoto ka dikgoka, 

bonweenwee, kgotsa tšotšo le dipego tse dingwe tse di ntseng jalo tse go tla 

berekanwang le tsone ka tsela e e masisi le ka go boloka khupamarama. Badiri, 

bakaedi, baeteledipele, le Batsenela-Tumalano ba Boraro ba ba Amegang ba ba 

leng mo maemong a bolaodi ba tshwanetse go tila maemo a a ka ba dirang gore 

ba gape le batho dithoto ka dikgoka. 

Go letlelela dituelo 

“Go letlelela dituelo” ga go a letlelelwa ke Setlamo, le mo mabakeng a fa seno se 

ka tswa se amogelesega ka fa tlase ga ditlwaelo tsa lefelo la lona. Dituelo tseno di 

akaretsa dituelo kgotsa dimpho tse di neilweng modiredi puso go itlhaganedisa tiro 

ya tsamaiso  kgotsa ditirelo, kgotsa dikgato tsa semolao. 

Go ikobela melao le melawana 

Melao le melawana e e dirang e tshwanetse go ikobelwa, go akaretsa 

segolobogolo le Molao wa Naga e Sele wa Kwa United States of America wa Ditiro 

Tsa Bonweenwee, le Molao wa United Kingdom wa Thibelo ya Ditiro tsa Tšotšo, 

Molao wa Aforika Borwa wa Go Thibela le go Lwantsha Ditiro tsa Bonweenwee, 

Molao wa Kwa Fora wa Kotlhao ya Ditiro Tsa Bonweenwee le Kgapo ya Dithoto ka 

Dikgoka, Molao wa Sapin II wa Tšotšo wa kwa Fora, Molawana wa Tsa Bokebekwa 

wa Finland le Molao wa Go Dira Gore Tšotšo e Nne Bokebekwa kwa Finland, 

Molawana wa Kgwereanoditšhaba wa Bokebekwa wa Molao wa Kwa Australia le 

pholisi ya Setlamo ya Thibelo ya Tšotšo le Bonweenwee. 

 

KAFA SENO SE KA GO AMANG KA GONE (MAELE) 

Tšotšo, Bonweenwee le Go Gapa Dithoto ka Dikgoka go ka direga ka nako ya go 

dirisana mmogo ga batho ka nako ya ditiro tsa kgwebo. Fa go dirwa maiteko ape a 

go batla tšotšo mo go wena, kgotsa fa o tshosediwa gore o dire sengwe (go 

gapelwa thoto ka dikgoka) ka bonako, bolelela mmenejara wa gago le/kgotsa ba 

Ditirelo Tsa Tshireletso go netefatsa gore maemo ao ga a nne maswe le go feta. 

Fa o iphitlhela o mo boemong jo mo go jone o sa sireletsegang go ka gapelwa 

thoto ka dikgoka, tlhagisa bothata joo mo sephiring ka bonako joo go kgonegang 

ka jone le fa go dira jalo go se motlhofo ka gonne boemo joo bo tlile go 

maswafalela pele fa o sa dire jalo ka bonako. (Leba ditsebe 5-6 go bona 

tshedimosetso ka ga go leletsa mogala kwa go ba ba lomiwang tsebe ka mogala 

kwantle ga go senola leina la gago). 

Go Fitlha Motswedi wa Tšhelete le Go Tshegetsa 

Borukhutlhi ka Madi 

 

MOLAWANA 

Go fitlha motswedi wa tšhelete go raya go ananya madi kgotsa matlotlo a a 

bonweng ka tsela ya bokebekwa ka madi “a se seng a bokebekwa” kgotsa 

matlotlo a mangwe a a sa golaganeng motlhofo le tiro ya bokebekwa. Melao ya 

AML/CTF le yone e thibela madi a a dirisediwang go tshegetsa dirukhutlhi, go sa 

kgathalesege gore a bonwe semolao kgotsa nnyaa. Go fitlha motswedi wa madi ka 

mokgwa ope fela ka tlhamalalo kgotsa ka tsela e e seng ya ka tlhamalalo ka thuso 

ya ditlamo tse dingwe le batsenela-tumalano ba boraro, modiri ope fela, mokaedi, 

moeteledipele, le Motsenela-Tumalano ba Boraro ba ba Amegang go ileditswe. 

Setlamo se tla tsamaisa kgwebo fela le dikhasetomara, batlamela ka dithoto, 

barekisi ba dithoto, ditheo, le bagwebisani ba bangwe ba ba nang le seabe mo 

kgwebong ka boikanyegi seo matlole le matlotlo a sone a tserweng go tswa 

motsweding o o ikanyegang. 

 

TSELA YA GO TSENYA DIPHOLOSI TIRISONG 

Go ikobela dipholisi 

Setlamo se na le pholisi ya Thibelo ya Go Fitlha Motswedi wa Tšhelete le Go 

Lwantsha Go Tshegetsa Borukhutlhi ka Madi e e tshwanetseng go ikobelwa.  

Go Bega 

Badiri botlhe, bakaedi, baeteledipele, le Batsenela-Tumalano ba Boraro ba ba 

Amegang ba tshwanetse go bega tiragalo epe fela ka bonako ya go fitlha 

motswedi wa madi kgotsa pelaelo ya go fitlhwa ga motswedi wa madi kgotsa go 

tshegediwa ga dirukhutlhi ka madi go ba go lemogang. (Leba ditsebe 5-6 go bona 

tshedimosetso ka ga go leletsa mogala kwa go ba ba lomiwang tsebe ka mogala 

kwantle ga go senola leina la gago).  

Dikoleke le Go Etleediwa ka Madi 
 

MOLAWANA 

Dikoleke, diketleetso ka madi kgotsa ditshegetso dipe tse dingwe tse di dirwang 

gongwe ka madi kgotsa ka tsela e sele di ka dirwa fa fela e le go thusa mekgatlho e 

e thusang batlhoki le mekgatlho e e sa direng diporofete fa fela e le gore ditiro tsa 

mekgatlho eo di ka fa molaong le go dumalana le melawana ya Molao wa 

Boitshwaro. 

 

TSELA YA GO TSENYA DIPHOLOSI TIRISONG 

Go ikobela dipholosi 

Re na le pholisi e e kgethegileng ya Setlamo ka Dikoleke le Go Etleediwa ka Madi 

mme e tshwanetse go ikobelwa. Leba pholisi ya Go Thulana ga Dikgatlhegelo, 

Dimpho, Baetleetsi ka madi le/kgotsa Dikoleke. 

Go amogelwa ga dikoleke le go etleediwa ka madi 

Dikoleke, go etleediwa ka madi, kgotsa dithuso tse dingwe tse di mosola di 

tshwanetse go amogelwa semmuso tumalanong le Thulaganyo ya Setlamo ya go 

Kamogelo-Semmuso mme tokomane ya bosupi jwa gore e amogetswe semmuso e 

tshwanetse go bolokwa ke motho yo o ikarabelang ka go dirang dikoleke tseo, go 

etleediwa ka madi, kgotsa mesola e mengwe. 

Dikoleke le diketleetso ka madi tse di ileditsweng 

Setlamo se dirisana ka tshosologo le puso, le mekgatlho e e seng ya puso le 

ditlhopha tsa babueledi mme ga se dire dikoleke dipe tsa madi, e ka tswa e le tsa 

kheše, go ditlamo tse di golaganeng le puso kgotsa go ditlamo tsa batsenela-

tumalano tsa boraro, ka gonne seno se ka lejwa e le maiteko a go solegelwa 

molemo ke kgwebo ka tsela e e sa tshwanelang. 

Go ntshetsa Puso ya selegae kgotsa ya bosetšhaba dikoleke go ileditswe kwantle 

ga go gakololana le ba bangwe pele le go dira tumalano go ya ka fa Thulaganyo 

ya Setlamo ya go dira tumalano eno e batlang ka gone. 

Setlamo ga se kitla, ka tsela ya ka tlhamalalo kgotsa ka tsela e e seng ya ka 

tlhamalalo le ka thuso ya ditlamo tse dingwe le/kgotsa batsenela-tumalano ba 

boraro, ke akantsha, se solofetsa, kgotsa se tlamela ka madi kgotsa ka sepe fela sa 

boleng kgotsa go batla go dirisa tlhotlheletso e e sa tshwanelang mo dikamanong 

tsa rona tsa kgwebo ka boikaelelo jwa go solegelwa molemo kgotsa go bona 

molemo mongwe ka tsela e e sa tshwanelang mo go tsamaiseng kgwebo. 

Go ntsha dikoleke tsa kheše kgotsa dikoleke tse di lekanang le kheše tsa selekanyo 

sepe fela go a ilediwa fa go sa tshwarwa dikgakololano pele le go amogelwa ga 

seno semmuso go ya ka fa Thulaganyo ya Setlamo ya Go Amogelwa ga Seno 

Semmuso e Batlang ka Gone. 

Setlamo se ka nna sa tshegetsa ditiragalo dingwe ka madi go sola dišhono molemo 

tsa go poromouta  leinakgwebo la Setlamo kgotsa matsholo a go solegelwa 

setšhaba molemo. 

Go ntsha dikoleke ntle le maina a gore di ntshiwa bomang  

Mo kgaolo e e kwa Amerika dikoleke ntle le maina a gore di ntshiwa bomang di 

letleletswe kwa Dikgaolong Tsa America koo dikoleke tse di ntseng jalo di sa 

ilediwang ke molao.  

 

KAFA SENO SE KA GO AMANG KA GONE (MAELE) 

Botsa fa o sa tlhomamisege 

Fa o belaela gore a koleke e siame, ikgolaganye le Tlhogo ya Dilo Tsa Semolao, 

Motlhankedi-Mogolo wa Tsa Semolao, Motlhankedi-Mogolo wa Tsa Ditšhelete 

kgotsa Mmenejara-Mogolo wa SOX, wa Maitshwaro a a Siameng le wa Dipholisi 

Pholisi ya Molao le Go Thulana ga Dikgatlhegelo, Dimpho, Go Etleediwa ka Madi 

le/kgotsa Dikoleke ga e thibele badiri, bakaedi, baeteledipele, le Batsenela-

Tumalano ba Boraro ba ba Amegang go dira dikoleke tsa madi kgotsa ditirelo tse 

ba tlhophang go di dira. 

Go dirisana le puso 

Setlamo se dirisana sentle le puso mme se tila go tsenelela mo dipolotiking. Setlamo 

se tla nna le seabe go ya ka pholisi ya puso le mathata a molao o o amang 

kgwebo ya rona. Go tla abelanwa ka tshedimosetso e e maleba le dikgopolo gore 

go tlotlwe ka pholisi, molawana, le molao o o tlhomilweng ke puso. 

Go ntshetsa mokgatlho o o thusang batlhoki leo o o sa direng diporofete dikoleke 

Setlamo se ka nna sa ntshetsa mokgatlho o o thusang batlhoki kgotsa o o sa direng 

diporofete dikoleke tsa madi, kgotsa ka go ntshetsa mokgatlho o o thusang batlhoki 

kgotsa o o sa direng diporofete ditsompelo dipe tse Setlamo se nang le tsone, ka 

sekai, lefatshe, dikhomphuitha, didirisiwa tsa metshameko, jj. ka tumelelo ya go sa le 

pele ya Thulaganyo ya Setlamo. 

Go lwela diphetogo tsa molao 

Tlhaloso 

Go lwela diphetogo tsa molao 

Go lwela diphetogo tsa molao go tlhalosiwa e le tlhaeletsano epe fela e e kwaletsweng motlhankedi 

wa puso go kopa gore go fetolwe molao, pholisi, kgotsa ditshwetso tsa tsamaiso, ka tlhamalalo kgotsa 

ka go dirisa mongwe wa mekgatlho ya rona ya kgwebo, e gantsi e tlhomang mogopolo mo molaong 

wa bosetšhaba le molao-potlana wa bosetšhaba. 

 

Motlhankedi wa Puso: 

Lereo le le reng batlhankedi ba puso le akaretsa badiredi ba puso le badiredi ba setšhaba, badiri ba 

mo dikantorong tsa puso tsa bakhuduthamaga le makala a botlhoma molao, ba ba tlhophilweng 

kgotsa ba ba tlhomilweng. Batlhankedi ba puso ba kgona go direla mo maikarabelong a a 

farologaneng, a a jaaka a bopolotiki, badiredi ba puso, baatlhodi, batlhankedi ba molao le tolamo, 

kgotsa ditlhogo tse ditheo. 

 

MOLAWANA 

Setlamo se iletsa gotlhelele badiri, bakaedi, baeteledipele, le Batsenela-Tumalano 

ba Boraro ba ba Amegang go nna le seabe mo ditirong tsa go lweleng diphetogo 

tsa molao mo boemong jwa Setlamo kwantle ga tetla ya Motlhankedi-Mogolo wa 

Tsa Semolao, Motlhankedi-Mogolo wa Tsa Ditšhelete, kgotsa Motlhankedi-

Khuduthamaga Mogolo. Fa go ka lwelwa diphetogo tsa molao, Setlamo se ka nna 

sa kopa gore go senolwe dintlha go ya ka dipatlafalo tsa semolao tse di maleba tsa 

dikgaolo tse Setlamo se dirang mo go tsone. Molao o batla gore go ikobelwe melao 

e e maleba le melawana e e amanang le go lwela diphetogo tsa molao mo 

kgaolong e Setlamo se dirang mo go yone.  

Badiri, bakaedi, baeteledipele, le Batsenela-Tumalano ba Boraro ba ba Amegang 

ba go ka fitlhelwang ba tlodile molawana ono, go tla dirisanwa le bone ka tsela e e 

maleba e e ka nnang ya akaretsa go lelekwa mo tirong le/kgotsa go sekisiwa. Badiri 

botlhe, bakaedi, baeteledipele, le Batsenela-Tumalano ba Boraro ba ba Amegang 

ba tshwanetse go bega ditiragalo tsotlhe tse ba di lemogileng kgotsa tse ba di 

belaelang tsa  go lwela diphetogo tsa molao tse di sa tsamaisaneng le dipatlafalo 

tsa molawana ono. (Leba ditsebe 5-6 go bona tshedimosetso ka ga go leletsa 

mogala kwa go ba ba lomiwang tsebe ka mogala kwantle ga go senola leina la 

gago). 

 

TSELA YA GO TSENYA DIPHOLOSI TIRISONG 

Go bona tetla le go ikobela melao le melawana 

Go lwela diphetogo tsa molao mo boemong jwa setlamo go go dirwang ke modiri 

ope, mokaedi, moeteledipele, le Motsenela-Tumalano wa Boraro yo o Amegang o 

tshwanetse a newa tetla ke Motlhanedi-Mogolo wa Semolao. Leba melao e e 

maleba e e amang dikgaolo tse Setlamo se Dirang mo go Tsone; Molao wa Go 

Lwela Diphetogo Tsa Molao (Kgaolo e e ka fa Borwa Jwa Aforika), Merero ya Puso e 

e Dirwang Kwantle ga Bofitlha Bope (Finland), Molao wa Kwa Fora wa Thibelo ya 

Bonweenwee (Fora), Molao wa Tshenolo ya go Lwela Diphetogo tsa Molao (Puso ya 

US), Molao wa Montana o o Laolang Balwela Diphetogo Tsa Molao (Puso ya 

Montana ya US), le Molawana wa Go Lwela Diphetogo Tsa Molao (Kgaolo ya 

Australia). 

Kgwebo Ntle le Go Gobelela 
TLHALOSO 

Kgwebo ntle le go gobelela e raya kgaisano e e siameng, e e dirwang kwantle ga bofitlha boe, e e 

dirwang ka tekatekano fa gare ga bagwebisani ba ba laolwang ke molawana wa go dira ntle le go 

gobelela ope, ka boikanyegi, le kwantle ga bofitlha bope. 

 

MOLAWANA 

Theko ya dithoto 

Puisano le bagakolodi kgotsa ba go kopiwang kgakololo mo go bone, theko ya 

dithoto kgotsa ditirelo, dikonteraka tsa kgwebo le go abiwa ga dithendara go 

tshwanetse ga dirwa go itshetlegilwe ka boleng, tirelo, tlhwatlhwa le go nna teng ga 

dilwana kgotsa tirelo, go ya ka ditaelo tsa dipholisi Tsa Setlamo, mekgwa-tsamaiso 

ya sone, le dipatlafalo dipe tsa taolo tse di maleba mo dikgaolong tsa setlamo se 

dirang mo go tsone. 

Go thulana ga dikgatlhegelo 

Kgono ya Setlamo ya theko ya dithoto ga e a tshwanela go dirisediwa go 

itsholegela molemo kgotsa go bona melemo epe e mengwe e e amang le ono. 

Kwantle ga dithulaganyo tse di dirilweng ke Setlamo gore ba ba solegelwang 

molemo e nne badiri, bakaedi, baeteledipele, le Batsenela-Tumalano ba Boraro ba 

ba Amegang, ga go a siama e bile go ileditswe gore motho a batle kgotsa a 

amogele diphokoletso-tlhwatlhwa kgotsa melemo mengwe go tswa go batlamela-

ka-dithoto, bagakolodi, dikhasetomara, kgotsa bagwebisani bape ba bangwe ba 

Setlamo e le go itsholegela molemo ga badiri, bakaedi, baeteledipele, le Batsenela-

Tumalano ba Boraro ba ba Amegang, kgotsa ga leloko la lelapa la batho bano. 

Leina le setlamo se itiretseng lone 

Setlamo se ikaegile ka leina le se itiretseng lone ka ntlha ya boleng, tirelo, le go 

ikanyega ga sone. Tsela e re tshwarang dikhasetomara/ditlelaente tsa rona ka 

yone, ba ba gaisanang le rona, batlamela ka dithoto le bagwebisani ba bangwe 

ba kgabisa leina la rona, ba dira gore re ikanngwe lobaka lo lo leele, ba dira gore 

re atlege e bile ba tshwanetse go tsamaisana le mekgwa-tiro ya Setlamo. 

Ditiro tsa kgwebo tse di sa gobeleleng tsa boikanyegi 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba tshwanetse go dirisana sentle le dikhasetomara/ditlelaente tsa Setlamo, 

batlamela ka dithoto, bagwebisani le badiri. Setlamo le badiri, bakaedi, 

baeteledipele, le Batsenela-Tumalano ba Boraro ba ba Amegang ga ba a 

tshwanela le ka motlha go ja ba bangwe ntsoma ka go ba tsietsa, ka ditiro tsa 

bofitlha, go senola tshedimosetso ya khupamarama, go bua dintlha tse di seng 

boammaaruri kgotsa ka ditiro tse dingwe tse di sa siamang.  

TSELA YA GO TSENYA DIPHOLOSI TIRISONG 

Ditsamaiso tse di rulagantsweng le mekgwa-tsamaiso 

Setlamo se tla tlhomamisa gore go ya bokgakaleng joo go kgonegang ka jone, se 

nna le dithulaganyo tse di nonofileng, tse di rulagantsweng sentle tse boikaelelo jwa 

tsone e leng go tlhomamisa gore go nna le kgwebisano le Setlamo ntle le go 

gobelela, go akaretsa le go batla badiri, go tlhopha batlamela ka dithoto le ka 

ditirelo, le go tlhopha bagwebisani kgotsa bankane ba loago ba mafapha a 

mangwe a ikonomi le tiro ya loago. Setlamo se na le dipholisi tse di farologaneng 

tsa kgaolo tsa theko ya dithoto. Di tshwanetse go ikobelwa ka metlha. Fa o na le 

dipotso dipe tse di amanang le theko ya dithoto, ikgolaganye le Tlhogo ya lona ya 

kgaolo ya Theko ya Dithoto.  

Thulaganyo ya Kamogelo-Semmuso 

Setlamo se na le Thulaganyo ya Kamogelo-Semmuso (go akaretsa le Kantoro ya 

Kgwebo le dikgaolo tsotlhe) e e laolang boikarabelo le go tlhalosa melawana ya go 

amogelwa ga dikonteraka, dikgwebisano, le maitlamo a a tsenelwang ke Setlamo 

nako le nako. Go botlhokwa gore badiri botlhe, bakaedi, baeteledipele, le 

Batsenela-Tumalano ba Boraro ba ba Amegang ba nne le kitso ka Thulaganyo ya 

Kamogelo-Semmuso gore ba tile go tlama Setlamo kgotsa go dira maitlamo ape 

mo boemong jwa Setlamo, aa a sa tsamisaneng le melawana ya taolo. 

Go se Gaisane/ Go Laola Ditsamaiso Tsa Kgwebo 
TLHALOSO 

Ditiro tsa go tswa mo kgaisanong/ le go laola ditsamaiso tsa kgwebo go akaretsa ditumalano kgotsa 

ditiro tsa go fokotsa kgaisano le dikhasetomara ka go tlhama tsela ya go laola kgwebo kgotsa 

thulaganyo e nngwe ya go dira gore go se nne le kgaisano ya kgwebo, e e tla bong e se ka fa 

molaong go ya ka melao ya go laola ditsamaiso tsa kgwebo le melawana ya teng. 

 

MOLAWANA 

Setlamo le modiri ope fela, mokaedi, moeteledipele, le Motsenela-Tumalano wa 

Boraro yo o Amegang o ileditswe gotlhelele go tsenela ditumalano, dikgwebisano le 

bagwebisani (bagaisani ka ba metlha mmogo le ba bangwe ba ba gaisanang mo 

mmarakeng nako le nako) go lekanyetsa kgotsa go fokotsa kgaisano malebana le 

dilo tse di jaaka ditlhwatlhwa, melawana ya thekiso, tlhagiso-dikumo, phasalatso, 

dikgaolo, kgotsa dikhasetomara tse di amiwang ke go se gaisane mo kgwebong. 

 

TSELA YA GO TSENYA DIPHOLOSI TIRISONG 

Dipotso dipe malebana le go ikobela melao ya go laolwa ga ditsamaiso tsa 

kgwebo di lebesiwe go Tlhogo ya Tsa Semolao ya kgaolo ya gaeno. 

 

KAFA SENO SE KA GO AMANG KA GONE (MAELE) 

Setlamo se boloka bana-le-seabe ba ba amegang ba le mo leseding ka go 

gololela setšhaba sotlhe tshedimosetso e e maleba le e e tlhaloganyesegang 

kwantle ga go mpampetsa setlhopha sepe, beng ba dishere, kgotsa babeeletsi ba 

madi ba ka moso. Setlamo se araba dipotso tsotlhe tsa boammaaruri tsa setšhaba 

ka tsela ya sepofešenale le ka boikanyegi. 

Setlamo se nna kelotlhoko gore se se ka sa tshwara dipuisano kgotsa go dira 

ditumalano le bankane ba sone ba e leng batlhagisi ba dikumo e leng se se ka 

nnang sa dira gore go akanngwe gore go bopilwe setlamo sa dikgwebo kgotsa 

thulaganyo e nngwe ya go se gaisane mo kgwebong.  

Setlamo ga se kitla se nna le seabe mo mekgweng e e sa tshwanelang ya dituediso 

e bile se tla tlhomamisa gore dikgwebisano tse di kopantsweng ke setlhopha di 

dirwa go ya ka melawana ya kgwebo. 

Go tsaya karolo mo mekgatlhong e e akaretsang ditlamo tse di gaisanang 

le/kgotsa batsayakarolo ba bangwe mo go tlamelweng ka dikumo go tla tlhoka 

gore go tshwarwe ditherisano tsa thulaganyo e e gagametseng ya go laola 

dikgwebo e leng thulaganyo e gantsi e dirang gore dikgwebo di se nne le seabe 

mo ditirong te di sa tshwanelang. 

Tsietso le Bogodu 
 

MOLAWANA 

Setlamo GA SE LETLELELE GOTLHELELE bonweenwee le Bogodu. Ke boikarabelo jwa 

badiri botlhe, bakaedi, baeteledipele, le Batsenela-Tumalano ba Boraro ba ba 

Amegang gore ba se ka ba letlelela bonweenwee le bogodu ka gope le go bega 

boitshwaro jo bo ntseng jalo.  

Go tsietsa setheo sepe fela kgotsa leloko la Setlamo, motlamela ka dithoto kgotsa 

modiri ga go kitla g letlelelwa mme badiri bao, bakaedi, baeteledipele, le 

Batsenela-Tumalano ba Boraro ba ba Amegang ba ba ka fitlhelwang ba tlodile 

molawana ono ba tla tseelwa dikgato tse di tshwanetseng tse di ka nnang tsa 

akaretsa go lelekwa mo tirong le/kgotsa go sekisiwa. 

 

TSELA YA GO TSENYA DIPHOLOSI TIRISONG 

Go ngaprela dipholosi 

Setlamo se na le Leano la Go Tsibogela Bonweenwee mme le tshwanetseng go 

ikobelwa. 

Go Bega 

Badiri botlhe, bakaedi, baeteledipele, le Batsenela-Tumalano ba Boraro ba ba 

Amegang ba tshwanetse go bega ditiragalo tsotlhe tse ba di lemogileng kgotsa tse 

ba di belaelang tsa bokebekwa jo bo dirwang ka dikhomphiutha, bogodu, kgotsa 

boitshwaro jo bo sa siameng. (Leba ditsebe 5-6 go bona tshedimosetso ka ga go 

leletsa mogala kwa go ba ba lomiwang tsebe ka mogala kwantle ga go senola 

leina la gago). 

Go senolwa ga boemo jwa fa motho a sa tlhole a kgona go duela dikoloto tsa 

gagwe, boitshwaro jo bo sa siamang, kgotsa ditlolomolao tse dingwe 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba ba dirang mo maikarabelong a ba a tlhometsweng8, bao gape ba sa kgoneng 

go duela dikoloto tsa bone ka nakwana kgotsa go ya go ile, ba tshwanetse go 

 
8 Maloko a Setlamo sa Bakhuduthamaga; Bakhuduthamaga se Lefapha/Maloko a Komiti ya Botsamaisi; badiri botlhe mo 

lefapheng la Theko ya Dithoto, seabe sa go dira ka ditšhelete – Go kwala dipego, Go Duela Diakhaonto, Akhaonto ya Madi a a 

Tshwanetseng go Duelwa Setlamo, Lefapha la Matlotlo,  Boruni Jwa mo Teng ga Setheo, Badiri ba Tshekatsheko ya Kgonego 

ya Go Tlhaga ga Mathata a Ditšhelete le ba Inšorense, ditirelo tsa kalafi, Sarbanes-Oxley, Lenaane la Baduelwa, ditiro tsa 

semola kgotsa tse dingwe tsa go ikobelwa ga melao, Dikamano le Bana-le-Seabe, setlhopha sa batsamaisi-bagolo sa Lefapha 

la Badiri le ba ba kwa godimo, Ditirelo Tsa Tshireletso(segoloboglo badiri ba dipatlisiso, Ditirelo Tsa Tshireletso ya 

Dimmenejara Tsa Yuniti, le Ditirelo Tsa Tshireletso ya Bommenejara-Bagolo botlhe), Bathusi ba Batsamaisi le Bathusi ba 

Bakhudu-Thamaga. 

bolelela Tlhogo ya Lefapha la Badiri ka kgang eno mo Kgaolong ya bone, yo ene a 

tla bolelelang Mmeneara yo o maleba le CFO wa Setlamo. Modiri ope fela, 

mokaedi, moeteledipele, le Motsenela-Tumalano wa Boraro yo o Amegang yo o 

kileng a tlosiwa mo kantorong ya go tlhokomela letlole ka ntlha ya boitshwaro jo bo 

sa siamang kgotsa go sa tlhole a kgona go duelwa dikoloto tsa gagwe, kgotsa yo o 

neng, kgotsa yo mo isagweng a tla bong a tshwaretswe bogodu, bonweenwee, 

boferefere kgotsa tlotlomolao e e amang go se ikanyege, o tshwanetse go bolelela 

Tlhogo ya Lefapha la Badiri ntlha eno yo ene a tla bolelelang Mmenejara yo o 

maleba le CFO wa Setlamo. 

Go Nna kelotlhoko fa go rebolwa dituelo 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba sikara boikarabelo jwa madi otlhe, ditšheke, ditokomane, le thoto ya Setlamo e e 

nnang ya bone ka nako ya fa e le bathapiwa/ba dira jaaka konteraka kgotsa ka 

ntlha ya boemo jwa bone mo Setlamong. Dituelo tsa dithoto le ditirelo di tshwanetse 

go duelwa fa fela go tlhagisiwa tshupa-tuelo ya tsone, e e rebotsweng ke 

mookamedi yo o maleba wa badiri mo tirong fa ditlhwatlhwa le dirasiti di sena go 

bonwa tumalanong le pholisi ya theko ya dithoto le tumalanong le Thulaganyo ya 

Kamogelo-Semmuso. 

Go rekota dikgwebisano ka nepagalo 

Badiri, bakaedi, baeteledipele, le Batsenela-Tumalano ba Boraro ba ba Amegang 

ba tshwanetse go tlatsa tshedimosetso yotlhe ya Setlamo (ya ditšhelete le e e seng 

ya ditšhelete), ka nepagalo, ka boammaaruri, le ka nako, go akaretsa le dipego tse 

di latelang mme ga se tsone tsotlhe, tshedimosetso ya mosepele le ditshenyegelo 

tsa teng. Ditokomane tsotlhe di tshwanetse go rebolwa ka tshwanelo tumalanong le 

thulaganyo ya Kamogelo-Semmuso. Badiri, bakaedi, baeteledipele, le Batsenela-

Tumalano ba Boraro ba ba Amegang ba tshwanetse go rekota le go boloka ditiro 

tsa ditšhelete tsa Setlamo tumalanong le melao yotlhe e e malebana le mekgwa ya 

bobalamatlotlo.  

Tshedimosetso epe e e tlamilweng ke badiri, bakaedi, baeteledipele, le Batsenela-

Tumalano ba Boraro ba ba Amegang e tshwanetse go bontsha ka nepagalo ditiro 

tsotlhe tse go dirisitsweng madi mo go tsone le ditiragalo. Go tsenya tshedimosetso 

e e seng yone ka boomo kgotsa go fetola ditokomane ke ditlolomolao tse o ka di 

lelekelwang. 

Ditirelo le Dithoto 
 

MOLAWANA 

Tiriso ya ditirelo tsa Setlamo le thoto 

Thoto e e jaaka dikago le didirisiwa, le matlotlo a a sa kgoneng go tshwarwa jaaka 

tshedimosetso, serweboleta sa khomphiutha le tshedimosetso ya melawana ya dilo 

tse molao o sa letleng gore di kopololwe di botlhokwa thata mo Setlamong. Re 

sireletsa matlotlo a rona gore a se ka a utswiwa, a latlhega kgotsa a senyega, gore 

a se ka a dirisiwa ka tsela e e sa siamang, le gore a se ka a dirisiwa ke batho ba ba 

sa tshwanelang.  

Ntle le fa setlhopha sa botsamsisi kgotsa boto e kaile ka tsela e nngwe, ditirelo tsa 

Setlamo le dithoto, e leng tirelo e e sa solegeleng setlamo molemo, ga di a 

tshwanela go dirisediwa mabaka a poraefete, ntle lefa a dirisiwa jalo sewelo fela. 

Jaaka nngwe ya tiro ya Setlamo ya go solegela baagi molemo, Setlamo se ka nna 

sa sekaseka dikopo tse di dirwang ke batsenela-tumalano ba boraro tsa go dirisa 

ditirelo tsa Sibanye-Stillwater le thoto ya yone. 

 

TSELA YA GO TSENYA DIPHOLOSI TIRISONG 

Kgaolo nngwe le nngwe e tshwanetse go bo e na le dithulaganyo tse di 

rebotsweng tsa go amogela, go sekaseka kgotsa go gana dikopo tseno. 

 

KAFA SENO SE KA GO AMANG KA GONE (MAELE) 

Mongwe le mongwe wa Badiri, bakaedi, baeteledipele, le Batsenela-Tumalano ba 

Boraro ba ba Amegang o na le boikarabelo jwa go sireletsa matlotlo a Setlamo le 

go tlhomamisa gore a dirisiwa ka tshwanelo le ka tsela e e nang le matswela. 

Bogodu, botlhaswa, le go senya ka one go tla ama tlhagiso-dikumo ya kgwebo ka 

tsela e e sa siamang. Mongwe le mongwe wa Badiri, bakaedi, baeteledipele, le 

Batsenela-Tumalano ba Boraro ba ba Amegang o tshwanetse go tsaya dikgato tsa 

go sireletsa thoto ya Setlamo gore e se ka ya senyega kgotsa ya utswiwa kgotsa ya 

dirisiwa botlhaswa. Thoto ya setlamo e dirisiwa fela ke ba ba neilweng tetla ya go e 

dirisa e leng badiri, bakaedi, baeteledipele, le Batsenela-Tumalano ba Boraro ba ba 

Amegang. Go dirisiwa ga dithoto tsa Setlamo ke batho bape kwantle ga badiri, 

bakaedi, baeteledipele, le Batsenela-Tumalano ba Boraro ba ba Amegang (go 

akaretsa le maloko a bone a lelapa) go ileditswe mme go tla lejwa e le go tlola 

Molao wa Boitshwaro. 

Fa modiri, mokaedi, moeteledipele, le Motsenela-Tumalano wa Boraro yo o 

Amegang a tlogela go direla Setlamo, thoto yotlhe ya Setlamo e busediwa kwa 

Setlamong. 

Go Gweba ka Dishere 
 

MOLAWANA 

Fa badiri, bakaedi, baeteledipele ba rotloediwa go nna le dishere mo Setlamong, 

tiro epe fela ya go gweba ka dishere kgotsa ka matlotlo a Setlamo kgotsa ka 

dishere kgotsa ka motlotlo a ditlamo a Setlamo se nang le morokotso mo go tsone e 

tshwanetse go dumalana le melao e e maleba le dipatlafalo tsa kananyo. 

 

TSELA YA GO TSENYA DIPHOLOSI TIRISONG 

Go ikobela dipholisi 

Re na le pholisi ya Tshedimosetso le Kgwebisano ka Matlotlo mme e tshwanetse go 

ikobelwa.  

Tlotla dinako tse di thibetsweng  

Dinako tse di thibetsweng di akaretsa dinako tse di tswetsweng le/kgotsa dinako tse 

ditlhwatlhwa di leng masisi ka tsone.  

• Dinako tse go tswetsweng ka tsone ke tsa fa go tswakwa ka lobakanyana kwa 

bokhutlhong jwa ngwaga wa Ditšhelete le fa go dirwa kitsiso ya tlhagiso ya 

kgato e e tshwanetseng go tsewa ke dikgwebo mo SENS. Dinako tse go 

tswetsweng ka tsone di khutla fa tshedimosetso e e maleba ya tsa ditšhelete 

kgotsa fa go dirwa kitsiso ka tshedimosetso ya kgato e e tshwanetseng go 

tsewa ke kgwebo SENS.  

• Dinako tse ka tsone barekisi ba amiwang ke ditlhwatlhwa di tshwana fela le 

dinako tse di tlwaelegileng mme tsone ke tsa nako ya fa Sibanye-Stillwater e 

na le ditlhwatlhwa tse di amang bareki / tshedimosetso ya mo teng ga 

setheo. Fa ditlhwatlhwa di ama bareki / tshedimosetso ya mo teng ga setheo 

ke tshedimosetso e e amang kgato e e tsewang ke setlamo sa kgwebo 

kgotsa tsela e e sa tlwaelegang ya kgwebo e e tla amang tlhwatlhwa ya 

dishere ya Sibanye fa e ne e ka itsisiwe mo SENS.   

• Lobaka lo lo butsweng ke lobaka lope lo lo senang dithibelo. 

Dipatlafalo tsa go Ikwadisa  mo JSE (“JSE LR”) di tlhalosa ditiro tsa kgwebo tse di 

letlelesegang le tse di thibetsweng mo matlotlong a a kwadisitsweng a Sibanye-

Stillwater (“Matlotlo a Sibanye”) ka bakaedi ba Sibanye-Stillwater, bakaedi le batho 

ba e leng bakwaledi ba ditlamo-potlana tsa Sibanye-Stillwater, bakwaledi ba 

Sibanye-Stillwater,  batlhankedi ba ba tlhalositsweng ba Sibanye-Stillwater, le 

bagakolodi ba Sibanye-Stillwater le badiri ba bone (“Batho ba ba Amegang”) ka 

dinako tse go butsweng ka tsone le tse go thibetsweng ka tsone(“Go Gweba”). 

Batho ba ba Amegang ga ba a tshwanela go Gweba ka Matlotlo a  Sibanye-

Stillwater ka dinako sa fa go tswetswe go ya ka JSE LR kwantle ga tetla ya JSE.  

Le fa dipatlafalo tsa go gweba di tlhalositswe fa godimo, motho ope yo o amiwang 

ke tlhwatlhea/yo o nang le tshedimosetso ya mo teng ga setheo ka ga Sibanye-

Stillwater ke motho wa mo teng ga setheo (“Motho wa mo teng”). Motho wa mo 

teng ga setheo yo o gwebang ka Matlotlo a Sibanye-Stillwater o dira tlolomolao ya 

mo teng ga setheo sa kgwebo go ya ka Molao wa Mmaraka wa Ditšhelete wa 

Aforika Borwa, Molao-Kananyo wa Matlotlo wa United States of America wa ka 1934 

mmogo le Molao wa United States of America wa Kgwebo ya Motho wa mo Teng 

ga Setheo wa Bonweenwee le gore motho yoo o tla tseelwa dikgato-kotlhao le go 

latofiwa ka bokebekwa. Motho yo o Amegang gape ke Motho wa mo teng ga 

Setheo  fa motho yoo a amiwa ke tlhwatlhwa/a na le tshedimosetso ya mo teng ga 

setheo.       

Go tla dirwa kitsiso nako le nako ka dinako tse di thibetsweng ka Mokwaledi wa 

Setlamo go Batho botlhe ba ba Amegang mme dinako tseo di tshwanetse go 

tsewa e le tse di tlamang. Motho ope yo go ka diregang gore e bo e le Yo o 

Amegang le/kgotsa wa Mo Teng ga Setheo yo o sa tlhomamisegeng ka 

maikarabelo a gagwe malebana le go gweba ka dishere tsa Setlamo o rotloediwa 

gore a kope kgakololo go tswa go Mokwaledi wa Setlamo, e leng Motlhankedi-

Mogolo wa Semolao, Tlhogo ya Kgaolo ya Tsa Semolao kgotsa go tswa go CFO wa 

Setlamo. 

Kamogelo-Semmuso ya go Gweba ka tlhamalalo kgotsa ka tsela e e seng ya ka 

tlhamalalo 

Motho mongwe le ongwe Yo o Amegang yo o eletsang go Gweba ka tlhamalalo 

kgotsa ka tsela e e seng ya ka tlhamalalo ka Matlotlo a Sibanye-Stillwater, o 

tshwanetse gore fa e le: 

• Bakaedi: Ba newe tetla ke Modulasetulo wa Boto ka thuso ya Mokwaledi wa 

Setlamo le ka Komiti ya Go Gweba ka Matlotlo. Modulasetulo sa Boto o tla 

newa tetla ya go gweba go tswa go Mokaedi yo o Eteletseng Pele yo o 

Ikemetseng Ka Nosi yo o thusiwang ke Mokwaledi wa Setlamo le go tswa go 

Komiti ya Go Gweba ka Matlotlo. 

• Baporesidente ba Bakhuduthamaga le Batlhankedi ba ba Tlhalositsweng: Ba 

tla newa tetla yo gweba go tswa go Komiti ya Go Gweba ka Matlotlo ka 

thuso ya Mokwaledi wa Setlamo. 

• Badiri ba bangwe: Ba tla netefatsa mo Mokwaleding wa Setlamo gore a 

Setlamo se mo Nakong e e Thibetsweng. 
 

Go latelela thulaganyo ya tumelelo ya Bakaedi le ya Bathusa-Baporesidente ba 

Bakhuduthamaga le ba ba kwa godimo ga bao, Setlamo se dirile foromo ya go 

newa tetla pele gore e tladiwe le go romelwa go Mokwaledi wa Setlamo yo o tla 

batlang tumelelo e e maleba. Fa Motho yo o Amegang a sena go newa tetla (go 

ikaegile ka se se tla diregang) gore a simolole go Gweba ka Matlotlo a Sibanye-

Stillwater, go lebeletswe gore Motho yo o Amegang yoo a simolole ka bonako joo 

go kgoneang ka jone go Gweba, mme e seng morago ga malatsi a le (3) a 

kgwebo (diura di le 72), morago ga go newa tetla. Mo diureng di le 72 morago ga 

Go Gweba, mokaedi yo o maleba, batlhankedi, le Mothusa-Poresident wa 

Mokhuduthamaga o tshwanetse go tlatsa foromo ya mametlelelo e e itsiseng 

Mokwaledi wa Setlamo, yo o tla tlhomamisang gore o phasalatsa seno (fa go 

kgonega) mo  Stock Exchange News Service (SENS) mo diureng di le 24, ka dintlha 

tsotlhe tse di botlhokwa tsa Go Gweba. Gape, dikitsiso tseno di faeliwa lke, kgotsa di 

newa US Securities and Exchange Commission kafa tlase ga Foromo 6-K. 

 

KAFA SENO SE KA GO AMANG KA GONE (MAELE) 

Go Gweba ka kgotsa go rotloetsa mongwe kgotsa go ganela mongwe o sele Go 

Gweba ka matlotlo go theilwe mo tshedimosetsong ya ka fa tlhwatlhwa e amang 

bareki ka gone o sena go amogela tshedimosetso ya teng jaaka Motho wa mo 

Teng ga Setheo ke tlolomolao ya bokebekwa.  

Tlhaloso 

Tshedimosetso ya mo teng ga Setheo ke dintlha, kgotsa tshedimosetso e e sa tshwanelwang 

go bonwa ke maloko a setšhaba e go lebeletsweng gore e ka ama tshwetso ya mmeletsi wa 

dipeeletso ya go reka, go tshola kgotsa go rekisa matlotlo mo Setlamong.  

Dikai tsa  ka fa tlhwatlhwa e amang bareki ka gone kgotsa tshedimosetso ya mo 

teng ga Setlamo di akaretsa dipoelo tse go sa dirwang kitsiso ka tsone, dipoelo, 

kgotsa dipoelo tsa madi; dikonteraka tse dintšha kgotsa dikumo; dipoelo tsa thekiso; 

diphetogo tsa botlhokwa tsa badiri; maano a kgwebo; ditiragalo tse di ka nnang le 

ditlamorago tse dikgolo mo dipoelong tsa Setlamo kgotsa go se baya mo boemong 

jwa go ka direlwa kgoreletsega ga ditshwanelo tsa sone, kgetse ya bokekbekwa, go 

kgoreletsega ga tsamaiso ya sone, kgotsa go kgoreletsega ga taolo ya sone; 

kgonego ya go kopanngwa le kgwebo e nngwe, go rekisiwa, go rekisiwa ga 

matlotlo a sone kgotsa go kopanela kgwebo le ditlamo tse dingwe; go tlhatlhelwa 

ga kgetse kwa kgotlatshekelong le dikgato tsa botlhokwa tsa taolo, tsa boatlhodi 

kgotsa tsa botlhoma-molao, tshedimosetso e bareki ba nang le yone kgotsa badiri 

ba dipeeletso mo setlamong le dintlha tse di iseng di senolwe tse di netefatsng 

kgotsa tse di gananang le magatwe a a anamang gotlhe.  

Tshedimosetso e ka tswa e le ya tlhatlhwa e e amang bareki kgotsa tshedimosetso 

ya mo teng ga setlamo le fa e amana le isagwe, e fopholediwa kgotsa tiragalo e e 

ka nnang ya se ka ya direga le fa e le botlhokwa fa e akanyediwa ka go bapisiwa 

le tshedimosetso e e anameng mo setšhabeng. Tshedimosetso ga se ya setšhaba 

ntle le fa e le gore e senoletswe setšhaba ka botlalo, mo go rayang gore 

tshedimosetso eo e tshwanetse go bo e senoletswe setšhaba, go tshwanetse go bo 

go fetile nako e e lekaneng gore tshedimosetso eno e fitlhe kwa mmarakeng wa 

matlotlo. Dikai tsa go senolwa ga yone ka botlalo di akaretsa, gareng ga tse 

dingwe, go faela tshedimosetso eno kwa U.S. Securities and Exchange Commission 

kgotsa kwa bathating ba bangwe ba taolo a matlotlo, go gololwa ga dikgang tse 

di gololelwang babega-dikgang, kopano le maloko a metswedi ya dikgang le 

setšhaba kgotsa mekgwa e mengwe ya go senola tshedimosetso, e e diretsweng 

go tlamela ka mokgwa wa go anamisa tshedimosetso e e yang go botlhe, e e 

akaretsang botlhe. Tiego ya letsatsi le le lengwe kgotsa a mabedi gantsi e tsewa e 

lekane gore tshedimosetso e monywe ke mmaraka. Le fa go ntse jalo, tiego e 

telelenyana e ka nna ya lejwa e le e e tshwanetseng gore e senolwe ka tsela e 

raraaneng. Mo godimo ga moo, Setlamo se na le tshwanelo ya go tsaya kgato-

kotlhao e e tshwanetseng kgatlhanong le ope fela yo o sa lateleleng melawana ya 

Molao wa Boitshwaro le/kgotsa Pholisi ya Tshedimosetso le Kgwebisano ka Matlotlo 

mme a bo a gweba ka dishere a sa letlelelwa ke molao. 

Badiri, bakaedi, baeteledipele, le Batsenela-Tumalano ba Boraro ba ba Amegang 

ga ba a tshwanela go gakolola kgotsa go tlhotlheletsa maloko a lelapa la bone 

kgotsa ditsala ka ga go gweba ka Matlotlo a Sibanye-Stillwater ka nako epe fela. 

Ga go a Tlhamiwa Ditshwanelo Dipe 

Molao wa Boitshwaro ke polelo ya melawana ya botlhokwa le dipholisi tsa 

botlhokwa le mekgwa-tsamaiso e e laolang boitshwaro jwa kgwebo ya Setlamo. Ga 

e a ikaelela go, e bile ga e, tlhame maikarabelo ape kgotsa ditshwanelo tsa motho 

kgotsa tsa setlamo sepe sa modiri, mokaedi, moeteledipele, le Motsenela-Tumalano 

wa Boraro yo o Amegang. 

 

Tlhabololo ya Maitshwaro a a Siameng 

Molawana wa Maitshwaro a a Siameng o tlhabololwa dingwaga  dingwe le dingwe 

di le tharo. Ditlhabololo tse di tlang e ise e nne nako ya tsone di ka nna tsa bo di 

bakwa ke dilo tse di latelang mme ga se tsone tsotlhe, phetogo ya molawana, 

boruini, patlisiso, phetogo ya baeteledipele kgotsa maano a masha a Setlamo, 

kgotsa maemo a tshoganyetso. 

 

Letlha la bofelo la tlhabololo: Diphalane 2023 


